
Наҳйимункар

ҒИИБАТ КАТТА 
ГУНОҲЦИР

Тил билан қилинадиган гуноҳдар орасида энг 
катгаларидан бири ғийбатдир. Ғийбат ёмонлигидан 
Курьони каримда ўз биродарининг гўштини ейиш- 
га ўхшатилган: “Эй мўминлар, кўп гумон(лар)дан 
четланинглар! Чунки айрим гумон(лар) гуноҳдир. 
(Ўзгалар айбини қидириб) жосуслик қилманглар ва 
бирингиз бирингизни ғийбат қилмасин! Сизлардан 
бирор киши ўзининг ўлган биродарининг гўштини 
ейишни яхши кўрурми?! Ана, ёмон кўрдингизми? 
Бас, гуноҳи бундан-да ортиқ бўлган ғийбатни ҳам 
ёмон кўринглар. Аллоҳдан қўрқинглар. Албатта, 
Аллоҳ тавбаларни қабул қилувчи меҳрибон зотдир” 
(Ҳужурот, 12).

Ш унинг учун ҳаз- ...
рати Ойша, Сафия- 
нинг бўйи паканали- 
гини  айтганларида 
Пайғамбар (алайҳисса- 
лом): “Агар шу сўзинг 
денгиз сувига қўшил- 
са, албатга, денгизни 
ҳам ўзгартириб юбо- 
ради”, деб ғийбатдан 
қайтарганлар.

Пайғамбар (алай- 
ҳиссалом) ғийбатни
бундай тушунтирганлар: “Биродаринг эшитса хафа 
бўладиган хислатларини айтишинг ғийбатдир”. Са- 
ҳобалар: “Агар биз айтган хислат унда бўлса-чи?” 
деб сўрашганида, Пайғамбар (алайҳиссалом) 
уларга: “ Бор нарсани айтсанг, ғийбат, йўқ нар- 
сани қўшиб айтсанг, бўҳтондир” , деганлар.

Демак, кишини жисмидаги нуқсон билан айб- 
лаш ёки насл-насабини, ҳаракатини, сўзларини, 
дину диёнатини, дунёсини, кийимларини, яшаш 
жойларини, улови кабиларни камситиш ғий- 
бат бўлади.

Ғийбат нафақат тил билан, балки қўл ҳара- 
кати, кўз қисиш, ишора қилиш каби ҳоллар 
билан ҳам содир бўлади. Шунинг учун Қуръони 
каримда: “(Кишилар ортидан) ғийбат қилувчи,

Абу Саид Худрий (розийаллоҳу анҳу) риво- 
ят қилади: «Расулуллоҳ (соллаллоҳу алайҳи ва 
саллам) дедилар: “Инсоннинг ҳар бир аъзоси 
ҳар тонгда тилга, биз учун Аллоҳдан қўрқ, 
чунки биз сен билан биргамиз. Ҳидоятда 
бўлсанг, биз ҳам ҳидоятда бўламиз, адаш- 
санг, адашамиз, дейди”.

(олдида) масхара қилувчи ҳар кимсанинг ҳолига 
вой” (Ҳумаза,1), дейилган.

Бировни ёмонлаб хат ёзиш ёки ўзи ғийбат 
қилмаса-да, ғийбат қилинган жойда ўтириб, ғий- 
батга қулоқ солиш ҳам ғийбатга киради.

“ (Эй инсон) ўзинг аниқ билмаган нарсага 
эргашма. Чунки қулоқ, кўз, дил уларнинг бар- 
часи тўғрисида (ҳар бир инсон) масъул бўлур” 
(Исро, 36).

Яъни, инсон эшитган, кўрган ва ишонган ҳар 
бир нарсаси учун қиёмат куни жавоб беради. 
Мазкур оятда нафақат бировни ғийбат қилиш, 
балки ғийбатга қулоқ солиш ҳам қаттиқ гуноҳ

экани айтилмоқда.
Таҳлиллар кўрса- 

тиш ича, ғийбатни  
одатда қуйидаги ҳол- 
лар келтириб чиқарар 
экан: турли сабаблар- 
га кўра биров билан 
хусуматлашган одам 
ундан ўч олиш нинг 
бошқа йўлини топа 
олмаса, одатда уни 
ғийбат қилади, ким- 
дир бировни камси- 

тиш, масхаралаш орқали ўзининг бу қусурлар- 
дан холилигини исботламоқчи бўлади; баъзилар 
обрўли-мартабали кишиларни ғийбат қилиш би- 
лан ўз мартабаларини кўтаришга уринишади; 
бошқа биров ўзи иштирок этган гуноҳларнинг 
фош бўлмаслиги учун ғийбат орқали вазиятдан 
чиқади. Бошқаларни зериктирмаслик, жим тур- 
маслик, вақтни беҳуда ўтказиш, қизиқарли гап 
билан кулгу қилиш, ўзганинг ҳолига ачинган, 
меҳр-ш афқатли қилиб кўрсатиш мақсадида 
қилинган ғийбатлар ҳам бор. Булар мусулмонга 
хос бўлмаган қусурлардир, биз улардан қутули- 
шимиз зарур.

(Давоми 6-бетда)

Ҳидоят 2008

Таянч нуқта

АЛЛОҲНИ ЭСЛАШ 
ФАЗИЛАТИ

Абу Мусо Ашъарий (розийаллоҳу анҳу) ри- 
воят қиладилар : «Расулуллоҳ (соллаллоҳу 
алайҳи ва саллам): “ Парвардигорини ёдга олув- 
чи билан Парвардигорини ёдламайдиган ким- 
санинг мисоли ўлик билан тирикнинг мисо- 
ли кабидир” , дедилар» (Бухорий ривояти).

Темирни занг босганидек, инсон юрагини 
ҳам занг қоплайди. Давомли ғафлат ва гуноҳ- 
лар бунга сабаб бўлади. Ю ракнинг зангини 
Аллоҳ таолони эслаш кетказади. Аллоҳ таоло 
ёди билан юрак худди тиниқ кўзгу каби пор- 
лайдиган бўлади.

Аллоҳни эслаш юракнинг шифосидир, ғаф- 
лат эса унинг касаллигидир. Аллоҳ таолони 
эслаш инсон маърифатини ўстиради, муҳаб- 
батини орттиради, ўзини ўзи текш ириб ту- 
риш ига, ёмонликлардан четланиш ига сабаб 
бўлади.

Аллоҳ таолони эслаш:
— шайтонни қувади, уни ожиз қилади;
— қалбдан ғам ва қайғуни кетказади;
— юракка шодлик ва сурур бахш этади;
— кўнгилга Аллоҳ таолодан қўрқувни жой- 

лайди;
— тилни ғийбат, чақимчилик, ёлғончилик- 

дан, фаҳш, ноҳақ сўзларни гапириш каби гу- 
ноҳлардан асрайди;

— инсон учун бу дунёда нур, қабрда ҳам 
нур бўлади;

— қалбни яхшиликларга бошлайди;
— қалбнинг қаттиқлигини кетказади;
— ф ариш талар худди тавба қилувчининг 

ҳаққига истиғфор сўраганлари каби, Аллоҳни 
ёд этувчининг ҳаққига ҳам истиғфор сўрайди- 
лар.

Ҳ адиси қудсийда бундай келган: “ М ени 
муттасил эслаши Мендан бирор нарса сўра- 
шидан тўсиб қўйган кишига сўровчиларга ато 
қилганимдан кўра яхш ироқ нарсаларни ато 
қилам ан” .

«НШОУАТ»
Ойлик диний-маърифий, 

илмий-адабий нашр

Муассис
Ўзбекистон мусулмонлари идораси

Бош муҳаррир
Нуруллоҳ МУҲАММАД РАУФХОН

Таҳрир ҳайъати
Усмонхон АЛ И М О В 
Абдулазиз МАНСУР 
Абдураззоқ ЮНУС 

Ортиқбек ЮСУПОВ 
Нуриддин ҲОШИМОВ 

Анвар ТУРСУН 
Неъматилла ИБРОҲИМОВ 

Аҳад ҲАСАНОВ 
Зоҳиджон ИСЛОМОВ 

Зоҳидилло МУНАВВАРОВ 
Баҳодир КАРИМОВ 

Эркин МАЛИК 
Муҳаммад Шариф ЖУМАН 

Юсуфжон ИСҲОҚ „ 
Исомиддин ОЛИМ ШАЙХ 

Абдул Жалил ХЎЖАМ 
(Бош муҳаррир ўринбосари) 

Аҳмад Муҳаммад ТУРСУН 
Муҳаммад Собит САЛОҲИДЦИН

Муқова 
«Уоп5 Оемёп» маркази билан 

ҳамкорликда тайёрланди.
Бадиий муҳаррир 

Хайруллоҳ ҚУДРАТУЛЛОҲ ўғли
Матнни 

Райҳона ХОЛБЕК қизи, 
Зебунисо ҲУСАЙН қизи

терди.

Тарғибот-ташвиқот маркази:

Фарғона вилояти — 8.373.222-12-38 
Раҳбари Салоҳиддин Нуриддин

М;анзилимиз:
700069 Тошкент шаҳри 
Зарқайнар 18-берк кўча 47а-уй;
Тел: 240-45-62, тел.факс: 244-36-53.
Интернет сайтимиз: ммм.НМоуаг.иг 
Интернет почтамиз: ИШоуаI_/итаИ@таИ.ги 
Ўзбекистон Республикаси Матбуот ва ахбо- 
рот агентлигида рўйхатга олинган. Гувоҳнома 
рақами 0177.

Босишга 2008 йил 9 апрелда рухсат берилди. 
Босмахонага 2008 йил 16 апредда топширилди. 
Қоғоз бичими 60х841/8. Адади 25500 нусха. 58-сон 
буюртма. «КО Н1 >ШК» МЧЖда босидди.

Кўлёзмалар қайтаршшайди. Мақола.шр хат орқали 
юборилганида исмшр тўлиқ, манзил аниқ ёзилсин. 
Мақолалар кўчириб босилса ёки иқтибос олинса,

«Ҳидоят»дан олингани кўрсатилиши шарт.

Журналимиз саҳифаларида оят ва ҳадислар берилаётгани учун £  } IV
уни ножоиз жойларга ташламаслигингизни сўраймиз.

www.ziyouz.com kutubxonasi



Ушбу сонда

Тафсир

Масала

МУНДАРИЖА 
Наҳйи мункар
Қодир АБДУРАШ ИД Ю Р У С Ь
Ғийбат катта гуноқцир......................................... 1 Я  3  I
Таяпчнуқта Яъқуб (а л а й ҳ и сса л о м ) Ю суф дан
Аллоҳни ёдлаш фазилати......................................2 айриликдан хафа бўлардилар ва ака-

Ҳомиджон ИШМАТБЕКОВ Д  л аРи Унга кам ЭЪТИбор ҚИЛИШИНИ би-
Равзаи шарифа...................................................... 8 ■ лардилар. Яъқуб (апайҳиссалом) улар-
Фиқҳ га баҳона қилишни ўргатиб қўйгандай
Абдулҳамид Муҳаммад ТУРСУН бўлдилар. Аслида, қаттиқ эҳтиёткор-
Ижтиҳод нима?........................................ ..........10 лик ана Шу Нд а й дейиш ларига са б а б
УМИҳаёти бўлган
Пулатхон КАТТАЕВ
Махсус стипендиялар.......................................... 11
Муҳаммадназар ҚАЮМОВ 
Хайрия ёрдами..................................................... 11
Абдулазиз БОБОМИРЗАЕВ 0

Тадқицот тшштт БИР САВОЛ СЎРАСАМ...
Уйғун ҒАФУРОВ
Диний таълимда ислоҳотлар ўрни........................12 Азада овоз солиб йиғлаш марҳумга азоб
Олисларга саёҳат беради. Бу ҳакда бундай ҳадислар бор:
Аҳмад ТУРСУН “Оила аъзоларининг овоз чиқариб йиғ- 
Ғарбий Саҳрои Кабир давлати............................ 16 , „ „
Ҳадис шарҳн лаши туфаили марҳум азобланади ;
Ризоуддин ибн ФАХРИДДИН “Ўзингизни тутинг, марҳумнинг орти-
Яраштириш фазилати......................................... 17 Дан бақириб-чақирманг! Бу нарса жоҳили-
Аёллар саҳифаси ят даврининг одатларидандир”;
Ўсмон'НурийТЎПБОШ “Марҳум учун юзини тирнаган, ёқаси-
Она қалби.............................................................18 ни йиртган ва ўзини ҳалок этишни иста-
М= м ДОВУДХОН қизи ган хотинга Аллоҳнинг лаънати бўлсин!”

САЛИМАая
Бардош.................................................................. 19
Мужда
Баҳодир КАРИМ
Азиз Мерҳаннинг китоби..................................... 23 Абул Фараж Абдураҳмон ибн ЖАВЗИИ

Шуҳрэт XУДОЙ НЛ1АI’ ̂  ХОЛИД И БН  ВАЛИД
Мурувват...............................................................23 ‘ ’ ’
ҲУСНИДАХОН У зотга  байъ ат қилар эк анм ан :
Гўзал озуқа..................... .....................................23 “Аллоҳ йўлидан тўсишда босган бар-
Шеьрият Л А  ча Кадамларим учун Аллоҳдан гуноҳим-
Абдулҳай НОСИР 1 . 4  ни сЎРаб берсангиз”, дедим. У киши:
Мадинада ои билан юрдим.................................24 “Албатта, Исломдан аввалги нарсалар-
Ортиқбой ҳожи ЮСУФ ни Дддоҳ кечиради”, дедилар. Сўнгра
Кимсага ташлама юкингни................................. 24 ................. _________
Салоҳиддин ҳотам ов  мен у у ИСТИҒФ°Р аитдилар.
Муяссар эт кўнгил тўқлигин...............................25
Хотира
Наим КАРИМОВ
Жаҳонгашта олим............................................... 26

Динимизнинг асл моҳияти яхшилик.... 2,  ИСЛОМ ВА ОЛАМ
«Ўртамиздаги умумий Сўзга келайлик...»........... 28
Дунёнинг келажаги тотувлигимизга боғлиқ........ 30 УлКйН М аСЖ ид ОЧилди
Тариҳ Уганда пойтахти Кампала ш аҳрида
Рустам и бодов  Африка қитъасида энг йирик масж ид-
Қуръоии каримда зикри келган  ̂
миср ғалла омборлари...................................... 31 лардан бирининг қурилиши якунланди.

Саҳобалар ҳаёти

Хабарлар

20

ЮСУФ СУРАСИ ’
11. Улар дейиш ди: “ Эй ота! Сиз нима 

учун Юсуфни бизга иш онмайсиз?! Биз 
уни жуда яхши кўрамиз. 12. Уни эртага  
биз билан ю боринг, тўйиб мева есин ва 
ўйнасин. Бизунинг ҳимоячиларимиз” . 13. 
У деди: “ Уни олиб кетиш ингиз дилимни  
сиёх килади. Сиз уни эсдан чикариб кўйга- 
нингизда уни бўри еб кетишидан кўрқа- 
ман” . 14. Улар дейиш ди: «Аллоҳ таолога  
қасам! Уни бўри еса, вақоланки биз кўпчи- 
ликмиз, лаёқатсиз бўламиз” . 15. Униолиб  
кетиб, қудуқ қаърига таш лаш га қасд  
қилишганида, унга: “ Уларни бу иш лари- 
дан воқиф қиласан, улар сезм айдилар” , 
деб ваҳий қилдик. 16. Кечқурун оталари- 
га йиғлаб келиш ди. 17. “ Эй ота, биз му- 
собақалашишга кетган эдик. Юсуфни бу- 
юмларимиз олдида қолдирган эдик. Ш ун- 
да уни бўри еб кетибди. Ростгўй бўлсак- 
да, сиз бизга ишонмайсиз,”  дейиш ди. 18. 
Ва Ю суфнинг кўйлагини, устида ёлғон қон 
билан олиб келиш ди. У деди: “ Йўқ. Сиз-

*Давоми. Боиианиши ўтган сошарда.

л а р га  н а ф си н ги з  б и р о р  и ш н и  б е за б  
кўрсатган. Энди гўзал сабрдир! Айтган- 
ларингга бардош  бериш га Аллоқ таоло- 
дан мадад сўрайман” .

Тафсир ва баёни
Юсуфнинг акалари, катталари Яҳузо (ёки 

Рувайбил) ўргатганидек, уни бирга олиб ке- 
тишга ва қудуққа ташлашга тил бириктириш- 
гач, оталари Яъқуб (алайҳиссалом) олдила- 
рига келиб: “Сиз нима учун Юсуфни бизга 
ишонмайсиз, уни биздан эҳтиёт қиласиз, биз 
унга меҳр-шафқат қиламиз, унга фақат ях- 
шиликни истаймиз” , дейишади. Юсуф кўрган 
тушни улар эшитишган, ундаги нубувват ало- 
матлари ва улкан яхшиликлар туфайли уни 
оталари яхши кўришини билишган, ҳасад 
қилишар, шунинг учун ўйлари бошқача эди. 
Улар: “Биз одатимизга кўра эртага яна саҳ- 
родаги яйловга борамиз, Юсуфни биз би- 
лан бирга юборинг, ўзига ёққан мева ва кўкат- 
лардан есин, яйрасин, тетиклансин. Биз би- 
лан камон мусобақасида қатнашсин, уни ҳар 
қандай азиятдан сиз учун ҳимоя қиламиз” , 
дейишди.

Яъқуб (алайҳиссалом) уларга жавобан: 
“Юсуфни олиб кетишингиз ва унинг ҳар қан- 
дай фироқи дилимни сиёҳ қилади. Сизлар 
камон отиш ва мол боқиш билан банд бўлиб 
қолиб, Юсуфни эсдан чиқариб қўясиз, бўри 
келиб уни еб кетади, сизлар буни билмай 
қоласизлар деб қўрқаман” , дедилар.

Яъқуб (алайҳиссалом) икки сабаб туфай- 
ли Юсуфни улар билан бирга юборгилари 
келмади: Юсуфдан айриликдан хафа бўлар- 
дилар ва акалари унга кам эътибор қилиши- 
ни билардилар. Шу боис мол ё ўйин билан 
овора бўлиб уни эсдан чиқаришса.бўри 
Юсуфга хавф солиши мумкин.

Яъқуб (алайҳиссалом) бу жавоблари би- 
лан уларга баҳона қилишни ўргатиб қўйган- 
дай бўлдилар. Аслида, қаттиқ эҳтиёткорлик 
ана шундай дейишларига сабаб бўлган эди.

Улар шу заҳоти оталарига: “Аплоҳ таоло- 
га қасам! Биз муқадцасотни ҳимоя қила ола- 
диган кучли жамоа бўлганимиз ҳолда уни 
бўри еб кетадиган бўлса, лаёқатсиз, паст, 
қўлидан иш келмас одамлар бўламиз-ку” , 
дейишди.

Сўнг улар Юсуфни отаси ҳузуридан олиб 
кетишгач, қатъий қасд қилишди: истаган то- 
монига кетиши ё ўлиши учун уни ўзлари 
билган қудуқ қаърига ташлаб юборишади ва 
ундан қутулишади.

Аллоҳ таоло қудратли, истаганини қилув- 
чи, меҳр ва марҳаматли, қийинчиликдан сўнг 
енгиллик, ғамдан кейин севинч ато қилувчи 
Зотдир. У асаларига ва Мусонинг онаси қал- 
бига илҳом қилганидек, Юсуфнинг қалбига 
ҳам, хотиржам ва собиттуриши учун, “Ҳолинг- 
дан қайғурма, бу қийинчиликлардан халос 
бўласан ва қутуласан, Аллоҳ таоло сени 
улардан қутқаради, уларни сенга кўрсатган 
бу ёмон ишларидан воқиф қиласан, унда сен 
Юсуф эканингни билишмайди” , деб илҳом 
қилди.

Аплоҳтаоло Юсуфга бу қийинчиликдан ха- 
лос қилишни, улар устидан зафар ато этиш- 
ни, уларни бўйсундиришни ваъда қилди.

Улар кеч бўлганида, тун қоронгусида қай- 
тишди ва ўзларини йиғига солиб, Юсуфга 
қайғураётган ва ачинаётган қилиб кўрсатиб: 
“ Бизлар найза отишга, мусобақалашишга 
кетган эдик. Юсуфни кийим ва буюмлари- 
миз олдида қўриқлашга қолдирган эдик. Кел- 
сак, Юсуфни бўри еб кетибди” , дейишди.

Яъқуб (алайҳиссалом) айнан шу нарсадан 
қўрққан ва огоҳлантирган эдилар.

Улар: “Биламиз, биз сизнинг эътиборингиз- 
да ростгўй ва ишончли бўлсак-да, сиз бу 
ҳолда бизга ишонмайсиз. Зеро, сиз бунда 
бизни айблайсиз. Биз рост сўзлаётган 
бўлсак-да, сиз бизга ишонмайсиз. Чунки сиз 
Юсуфни қаттиқ яхши кўрасиз, бизни ёлғон 
гапиришди, деб ўйлайсиз. Юсуф ҳалокатида 
бизни айблайсиз. Бўлган воқеа ғалати ва 
ғайриодций бўлганидан сиз айбсизсиз” , де- 
йишди.

Бу сўзлар ўзларининг гапларига ўзлари 
ҳам ишонмасликларини, ёлғонлигини бево- 
сита кўрсатар эди.

Улар ёлғонни ошириб юборишди: қўзи- 
чоқни сўйиб, қонига Юсуфнинг кўйлагини 
бўяб, бўри уни шу кўйлагида еб кетди, деб 
тушунтирмоқчи бўлишди. Аммо Аллоҳтаоло 
уларнинг кирдикорлари изини кўрсатиб 
қўйди: улар кўйлакни йиртиб, илма-тешик

қилишни унутишган эди. Юсуфни бўри еган 
бўлса, кўйлаги илма-тешик бўлиб кетиши 
керак эди. Яъқуб (алайҳиссалом) уларнинг 
сўзларига ишонмадилар ва улардан юз бур- 
дилар. Уларнинг чалғитишидан таъсирланиб, 
бундай дедилар: “Сизларга нафсларингиз ай- 
таётганларингиздан бошқа ёмон ишни бе- 
заб кўрсатгандир. Сизлар қилган ишга чи- 
ройли сабр қиламан. Аллоҳ таолодан мар- 
ҳамати ва мадади билан бу қайғудан ха- 
лос қилишини сўрайман. Менга чиройли 
сабр муносибдир” .

Ривоят қилинишича, Пайғамбардан (сол- 
лаллоҳу алайҳи ва саллам) чиройли сабр 
ҳақида сўрашганида у зот: «Ҳасрат-надомат- 
сиз сабр қилиш гўзал сабрдир», дедилар.

Тафсир

Яъқубнинг (алайҳиссалом) уларнинг усти- 
дан кулиб: «Эй бўри, бунча ҳалимсан, ўғлим- 
ни ейсан-у, кўйлагини йиртмайсан», деган- 
лари ривоят қилинган.

Мазкур оятлар қуйидагиларга 
далолат қилади

Болаларнингўйини мубоҳцир. Уларни ғай- 
ратли бўлишга ўргатиш динимиз тарғиб қил- 
ган ишлардандир.

Яхшилик қилувчиларга Аллоҳ таолонинг 
раҳмати ва марҳамати бўлади.

Аллоҳ таоло мазлумларга албатта ёрдам 
беради. Кулфат тушган қалбларга овунч ва 
хотиржамлик солади ва эсон-омонлик ато 
қилади.

Камон отиш, от чоптириш ва югуришда му- 
собақалашиш мубохдир.

Расулуллоҳ (соллаллоҳу алайҳи ва сал- 
лам) югуриш ва от чоптиришда мусобақа қил- 
ганлар. Ривоят қилинишича, Расулуллоҳ (сол- 
лаллоҳу алайҳи ва саллам) Ойша онамиз би- 
лан югуришда мусобақалашганлар ва ғолиб 
бўлганлар. Ёшлари улғайгач, яна мусобақа- 
лашганларида Ойша онамиз ўзиб кетганлар. 
Шунда у зот: «Бирга бир бўлди», деганлар. 
Шунингдек, Расулуллоҳ (соллаллоҳу алайҳи 
ва саллам) Абу Бакр (розийаллоҳу анҳу) ва 
Умар (розийаллоҳу анҳу) билан ҳам югуриш- 
да мусобақалашганлар ва улардан ўзиб кет- 
ганлар.

Имом Насаий Абу Ҳурайрадан ривоят қили- 
шича, Расулуллоҳ (соллаллоҳу алайҳи ва 
саллам): «Фақат қилич, югуриш, от ва туяда 
мусобақа қилиш жоиз», деганлар.

Сабрли бўлиш, алдов, ситам, зулм, ёлғон, 
мусибат, қийинчилик ва машаққатга учрага- 
нида Аплоҳ таолодан ёрдам сўраш қийинчи- 
ликдан кейин енгиллик, қайғудан сўнг севинч 
келиши боисидир.

Ҳасрат-надоматсиз сабр қилиш балони 
берувчи борлиқнинг хожаси Аплоҳтаоло эка- 
нини билган кишиларгагина муяссар бўла- 
ди. Аплоҳ таолонинг қазо ва қадарига рози 
бўлмаган кишида чиройли сабр бўлмайди.

Муҳаммад Шариф ЖУМАН, 
Анвар АҲМАД
таржималари

(Давоми келгуси сонда)

ҒИЙБАТ КАТТА 
ГУНОҲЦИР

(Давоми. Бошланиши 1-бетда)
Аммо қуйидаги ҳоллар ғийбатга кирмайди:
— мазлумнинг қозига ёки зулмни қайтаришга 

ёрдам берувчи шахсга шикояти;
— мункар иш қилаётган киши гуноҳца давом 

этиш ининг олдини олиш ниятида айтилган 
сўзлар;

— муфтийдан ёки бирор илм аҳдидан фатво 
сўраш мақсадида киши айбларини эслаш;

— мусулмон биродарини моддий ёки маъна- 
вий зарардан асраш мақсадида у билан муноса- 
батга киришган кишининг ёмонлигини, айбла- 
рини айтиш;

— бир инсоннинг шахсини аниқлаш мақса- 
дида одамлар орасида машҳур бўлган кўр, чўлоқ, 
кал каби сифатини айтиш (аммо камситиш, мас- 
хара қилиш мақсадида айтилса, ғийбат бўлади);

— фосиқлик, беҳаёлик билан машҳур бўлган 
одамлар ҳақида айтилган сўзлар.

Пайғамбар (алайҳиссалом): “Ҳаёсиз ҳақида ай- 
тилган сўзлар ғийбат эмас”, деганлар.

Ғийбат қилган ё ғийбатга қулоқ солган киши 
гуноҳдан фориғ бўлиши учун Аллоҳ таолога чин 
юракдан тавба-истиғфор айтиб, пушаймон бўли- 
ши, ғийбат қилмасликка аҳд этиши зарур. Ғийбат 
қилинган шахсдан кечирим сўраб, унинг розили- 
гини олиши, ғийбатга қулоқ солиб, ғийбат қилин- 
ган шахс ҳақида ёмон фикрга борган мажлис аҳлини 
жамлаб, қанча ёмонлаган бўлса, шунча мақташи, 
агар ғийбат қилинган киши оламдан ўтган бўлса, 
камбағал, етим-есирларга хайр-эҳсон улашиб, са- 
вобини унинг руҳониятига ҳадя қилиши керак.

Анасдан (розийаллоҳу анҳу) ривоят қилина- 
ди: «Расулуллоҳ (соллаллоҳу алайҳи ва саллам) 
айтдилар: “Меърож кечаси баъзи инсонларнинг 
олдидан ўтдим, улар темир тирноқдари билан 
юзларини ва кўкракларини юлиб турганларини 
кўрдим. Жаброилдан (алайҳиссалом) уларнинг 
кимлигини сўраганимда, Жаброил айтди: “ Бу- 
лар одамларнинг гўштларини ейдиган, уларнинг 
иффат-номусларини тўкадиган одамлардир (яъни, 
ғийбатчил ардир) ”

Қодир АБДУРАШИД,
Тошкент Ислом университети тадқиқотчиси

БИР САВОЛ 
СЎРАСАМ...

Саволларга Ўзбекистон мусулмонлари идораси фатво ҳайъати жавоб беради

Савол: Қироатда кўпинча 
қандай хатоларга йўл қўйи- 
лишини тушунтириб берсала- 
ринг.

Бир куни  шом намозида  
имом В ат -т и й н  сурасини  
“...в а  ъамилус солиҳат и...”
гача ўқигач,оят нинг шу ери 
ўхш аш  бўлгани учунм икин , 
бирдан Вал-аср сурасини “...ва 
тавасов бил ҳа ққи ...”дан охи- 
ригача ўқиб, рукуга кетди.

Бу ҳолда намозимиз қандай 
бўлдийкин деб ўйланиб қол- 
дим.

БАҲРОМ Ж ОН,
Бўз

Жавоб: Қуръони каримни 
таж вид қоидасига м увоф иқ 
ўқиш  ҳар бир м усулм онга 
ф а р зд и р . Х у су сан , н ам о з 
учун лозим  бўлган миқцор- 
ни хатосиз ўқиш вожиб.

Х ато  н и м а л а р д а  со д и р  
бўлади:

Эъробда. Яъни, сўз ҳаракат 
(“а ” , “и ” , “у” )ларида, мад- 
(чўзиш )ларда, таш дидларда 
хато бўлиши мумкин. Бунга 
ҳаракатларни  алм аш тириб , 
чўзилиш и лозим  ўринларни 
қисқа қилиб, иккита бир хил 
ҳ а р ф н и н г  б и р и н и  таш лаб  
ўқиш каби хатолар киради.

Ҳарфларда. Яъни, бир ҳарф 
ўрнига  б ош қаси н и  айтиш , 
ташлаб кетиш ва қўшиш каби 
хатолар.

Сўзларда ва жумлаларда. 
Я ъни, сўзни таш лаб кетиш  
ё қўш иш , ў ри н л ари н и  ал- 
маштириш каби хатолар.

Тўхташда. Яъни, тўхташ 
л о зи м  бўлган  ў р и н л ар д а  
тўхтамаслик ёки тўхташ мум- 
ки н  б ў л м аган  ж о й л ар д а  
тўхташ каби хатолар.

Бу хатолар сабабидан оят 
ё сўз маъноси ўзгариб кетса, 
намоз бузилади.

Сиз айтган ҳолатда намоз 
бузилмаган.

Савол: Ўлик чиққан хона- 
донларда эркак-аёлларнин г  
баланд овозда дод солиб йиғ- 
лашларини кўп кўрамиз. Бун- 
дай дод-фарёдларга кўпинча  
таъзияга келган бегона аёл- 
лар ҳам қўшилиб кетишади. 
Ж ўр б ўлво ли б , м а р си яга  
ўхшаш нарсаларни айтиша- 
дими-ей. Бу ишларидан ўзла- 
р и га  ёки  м а р ҳум га  бирор  
фойда борми?

Мусулмон кии/ига мусибат 
етганида ўзини қандай тути- 
ши лозим?

ИСМАТУЛЛОҲ
Тайлоқ

ШС,
Жавоб: Вафот этган яқини 

учун кўзёш тўкиб, овоз чиқар- 
май йиғлаш жоиздир. Аммо 
овоз солиб йиғлаш марҳумга

азоб беради. Бу ҳақца бундай 
ҳадислар бор:

“Оила аъзоларининг овоз 
чиқариб  йиғлаш и туф айли 
марҳум азобланади” ;

“Ў зингизни тутинг, мар- 
ҳум нинг ортидан бақириб- 
чақирманг! Бу нарса жоҳи- 
л и ят  д авр и н и н г одатлари- 
д ан д и р ” ;

“Марҳум учун юзини тир- 
наган, ёқасини йиртган ва 
ўзини ҳалок этишни истаган 
хотинга Аллоҳнинг лаънати 
бўлсин!”

“Бирор яқин киш иси ва- 
фот этганида баланд овоз би- 
лан йиғлаган, сочини юлган, 
юзини тирнаган ва кийимла- 
рини йиртган кишидан узоқ 
бўлинглар!”

Аллоҳ таолодан марҳум- 
нинг гуноҳларини кечири- 
ш ини, қабр азобларидан ха- 
лос эти ш и н и  тилаб , ш аф - 
қат ва м арҳам ат ю засидан 
кўзёш и тўкиб, сассиз йиғ- 
лаш  ж оиз. П айғам барим из 
(а л а й ҳ и с с а л о м )  ў ғи л л ар и  
И б р о ҳ и м  ваф о т  этга н и д а  
юм-юм кўзёш тўкиб, унсиз 
йиғлаган эканлар. Бунинг са- 
бабини сўрашганида: «Марҳа- 
матдан йиғлайман. Кўзимиз- 
дан ёш оқади, юракларимиз 
маҳзун...» деб марҳамат қил- 
ганлар.

Ҳайъат раҳбари 
Абдулазиз МАНСУР

Сийрат

РАВЗАИ 
ШАРИФА

Имом Бухорий ва Имом Мус- 
лим бундай ривоят қилишади: 
Расулуллоҳ (соллаллоҳу алайҳи ва 
саллам) бундай деганлар: “Ме- 
нинг уйим ва минбарим ораси 
жаннат боғларидан бир богмадир”. 
Имом Бухорий “минбарим ҳову- 
зим устидадир” деган қўшимча- 
ни ҳам келтирган. Ҳовуздан му-

род Аллоҳтаоло Пайғамбаримиз 
(алайҳиссалом) учун жаннатда 
ҳозирлаб қўйган “Кавсар” ном- 
ли ҳовуздир. Охиратда кимга ун- 
дан сув ичиш насиб қилса, асло 
чанқамайди.

Ҳадисдаги “уйим”дан мурод 
Масжиди Набавийнинг жану- 
бий-шарқий қисмида жойлаш-

ган (ҳозирги кунда Пайғамба- 
римизга салом бериш учун ту- 
риш жойлари) ҳамда масжид 
шимоли шарқ томонидан ўша 
даврдаги Раҳмат эш игигача 
(оналаримизга қурилган) сао- 
дат ҳужраларидир. Масжиднинг 
ғарбий том онида ҳужралар 
бўлмаган.

Равзанинг кенглиги ғарбдан 
шарқ томонга олтмиш етги зи- 
роьни ташкил этади. Усмонийлар 
даврида Равзаи ш арифанинг 
ҳудуди ундаги устунларни оқ 
рангга бўяб ажратилган. Устун- 
лар нураб кетгани учун, ҳижрий 
1404 йили Саудия Арабистони 
подшоҳи фармони билан оқ 
рангли мармар қоплаб чиқилган.

Пайғамбаримиз (алайҳисса- 
лом) масжиддари жойлашган ер 
аслида катта боғ бўлган. Расу- 
луллоҳ (соллаллоҳу алайҳи ва 
саллам) Мадинаи мунавварага 
келганларидан сўнг у боғни со- 
тиб олиб, бир қисмида масжид 
тиклаганлар. Кейин Ойшанинг 
(розийаллоҳу анҳо) ҳужралари- 
ни, ундан сўнг Савданинг (ро- 
зийаллоҳу анҳо) ва бирин-ке- 
тин бошқа оналаримизнинг ҳам 
ҳужраларини қурганлар.

Баъзи муҳожирларга уй-жой 
қуриш учун у ердан ажратиб 
берганлар.

Сийрат

Али ибн Абу То- 
либ (рози й ал л оҳу  
анҳу) оиласи билан 
масжиднинг шарқто- 
монидаги ҳужрада 
яш аган. У ларнинг 
ҳужраси билан Ой- 
шанинг(розийаллоҳу 
анҳо) ҳужраси ора- 
сида тор йўлак бўлган. 
П а й ғ а м б а р и м и з  
(алайҳиссалом) мас- 
жидга кириладиган 
йўлакларни берки- 
тишни буюрганлари- 
да фақат Абу Бакр 
Сиддиқ (розийаллоҳу 
анҳу) йўлакларини 
беркитмасликни айт- 
ганлар. Али билан Фо- 
тима (розийаллоҳу 
анҳумо) яшаган ҳуж- 
рада улардан кейин 
авлодлари истиқомат қилишган. 
Сўнг Валид ибн Абдулмалик 
даврида масжидга қўшиб юбо- 
рилган.

Абу Бакр Сиддиқнинг (ро- 
зийаллоҳу анҳу) уйлари мас- 
жиднинг ғарбий томонида жой- 
лашган эди. Уйларидан масжид- 
нинг эшиги томон йўлак бўлган.

Саъд ибн Абу Ваққоснинг 
(розийаллоҳу анҳу) уйлари мас- 
ж иднинг “ С ал ом ” эш игига 
қараб жойлашган эди. Усмон 
(розийаллоҳу анҳу) даврларида 
масжид кенгайтирилганида Саъд 
ибн Абу Ваққоснинг уйлари 
масжидга қўшилиб кетган.

Аббос ибн Абдулмутгалиб- 
нинг (розийаллоҳу анҳу) уйла- 
ри масжиднинг қибла томони- 
да, усмонийлар давлати қурдир- 
ган, ҳозирги Сулаймоний меҳ- 
роби яқинида бўлган.

Аббос (розийаллоҳу анҳу) 
уйларини кейинчалик мусул- 
монларга садақа қилади. Умар 
(розийаллоҳу анҳу) даврлари- 
да бу уй масжидга қўшиб юбо- 
рилган.

Жаъфар ибн Абу Толибнинг 
(розийаллоҳу анҳу) уйлари мас-

жиднинг қибла томонида, Аб- 
бос (розийаллоҳу анҳу) билан 
Амморнинг (розийаллоҳу анҳу) 
уйлари орасида жойлашган эди. 
Пайғамбаримиз (алайҳиссалом) 
бу жойни Жаъфар (розийаллоҳу 
анҳу) Ҳабашистон ҳижратидан 
қайтиб келганидан сўнг унга аж- 
ратиб берганлар. У ер ҳам Умар 
(розийаллоҳу анҳу) даврида 
масжид ҳудудига қўшилган.

Расулуллоҳ (соллаллоҳу 
алайҳи ва саллам) масжидни 
қурган вақтларида унга учта — 
жануб, шимоли-ғарб ва шарқто- 
мондан эшик очганлар.

Пайғамбаримиз (алайҳисса- 
лом) одатда масжидга ш арқто- 
мондаги эшикдан кирар эдилар. 
Шу боис дастлаб “ Пайғамбар 
эшиги” дейилган. Кейинчалик 
“Жаброил эшиги” деб номлан- 
ган. Шимолий-ғарбий бурчақда- 
ги эшик “Раҳмат эшиги” деб 
танилган. Қибла Макка томон- 
га ўзгарганидан кейин жанубий 
эшик беркитилиб, унинг қар- 
шисида, шимол томонида, бит- 
та ва меҳробнинг икки томо- 
нида бир-бирига қараган иккита 
эшик очилади. Қибла ўзгарга-

нидан сўнг масжид- 
нинг эшиги бешта 
бўлади.

Супа Масжиди 
Набавийнинг орқа- 
сида, шимоли-шарқ 
томонида эди. Супа 
тепаси соябон билан 
тўсилган жой бўлган 
ва Мадинага ҳижрат 
қилиб келган, уй- 
жойи йўқ ғариблар 
учун бошпана вази- 
фасини ўтаган. Улар 
сони гоҳида уч юз 
киш ига етар эди. 
П а й ғ а м б а р и м и з  
(алайҳиссалом) улар- 
нинг даврасида ўти- 
рар, суҳбатлашар, 
уйларига уларни ча- 
қи р и б , меҳмон 
қилар эдилар. Расу- 

луллоҳ уларни оила аъзолари 
қаторида кўрар эдилар. Уй-жой- 
лари бор саҳобалар ҳам супа 
аҳлини уйларига олиб бориб, 
меҳмон қилишарди. Идишларда 
хурмо олиб келиб, супа бостир- 
масига осиб қўйишар, супада- 
гилар ундан ейишар эди.

М аш ҳур с а ҳ о б и й  Абу 
Ҳурайра (розийаллоҳу анҳу) 
ҳам супа аҳлидан бўлган. Шу 
боис кўп ҳадис ривоят қил- 
ган. Абу Ҳурайра (розийаллоҳу 
анҳу) бундай деган: “ Мен Су- 
пада ўзим билан бирга уч юз- 
дан  зиёд  одам яш аган и н и  
кўрганман. Кейинчалик ана шу 
кишиларнинг бири амир, бири 
волий бўлганини кўрдим. Ра- 
сулуллоҳ (соллаллоҳу алайҳи ва 
саллам) бир куни уларнинг 
ён и дан  ўтаётиб , уларнинг 
ҳолатини кўриб, келажакда 
улар ана шундай мартабада 
бўлишларини башорат қилган 
эдилар”.

Ҳомиджон ИШМАТБЕКОВ

Фиқҳ

ЙЖТИҲОД НИМА?

Ижтиҳод масаласи бугун долзарб мавзуга 
айланди. Ижтиҳод ва унинг шарт-шароитла- 
рини билмаслик ёки менсимаслик ҳолатла- 
ри кўзга таш л ан м о қ д а . А ф сус, тарж им а 
қилинган баьзи диний китобларни ўзлари- 
ча ўқиб олишиб, «Мана энди биз ҳам муж- 
таҳид бўлдик», дея турли масалалар хусуси- 
да фатво бериш ҳоллари учрамоқда.

«Ижтиҳод» сўзи нима дегани? «Ижтиҳод» 
«жаҳд» ёки «жуҳц» сўзларидан олинган бўлиб, 
қайси  иш да бўлм асин, бор куч-қувватни  
сарфлаш маъносини билдиради. Истилоҳда 
эса, динимиз ҳукмларини билишга бор ил- 
мий куч ва салоҳиятни сарфлаш ижтиҳоддир. 
Аммо бу таърифдан истаган киш и ўзидаги 
бор илмий куч-қувватни сарфлаб, мужтаҳид 
(ижтиҳод қилувчи) бўлиши мумкин, деган 
хулоса чиқиб келмаслиги учун айрим уламо- 
лар «шаръий ҳукмларни билишга фақиҳнинг 
бор кучини сарфлаши», деб таърифга «фақиҳ» 
сўзини қўшимча қилишган.

“Ф ақиҳ”дан мурод мужтаҳиддир.
Ф осиқ киши мужтаҳид бўла олмайди. Агар 

ф осиқ кимса аҳкомларни ва ҳукм йўллари- 
ни билса ҳам, ф осиқлиги  туф айли унинг 
сўзи эътиборга олинмайди.

Мужтаҳиддан қуйидагиларни мукаммал 
билиш талаб этилади:

1. Қуръони каримни билиш.
М ужтаҳид А ллоҳ тао л о н и н г К итобини 

яхши билиш и шарт. Зеро, Қуръони карим 
биринчи ш аръий манба бўлиб, мужтаҳид- 
нинг унга суяниши вожибдир. Қуръони ка-

римни билиш  унинг маъноларини қисқача 
тушуниш эмас. Мужтаҳид Қуръони каримга 
доир барча илмларни чуқур билиш и ва бу 
соҳада моҳир бўлиши керак. Аммо Қуръони 
карим ни тўла ёд билиш и ш арт бўлмайди. 
Мужтаҳид Қуръони карим оятларидан ҳукм 
чиқаришда зарур оятларни топиш ва уларга 
мурожаат қилиш  йўлларини яхши билиш и 
керак.

Қуръони каримни билишда вожиб бўлган 
илм- лар қуйидагилардир:

— носих ва мансух ҳақидаги илм, муж- 
таҳид мансух оятлардан ҳукм чиқармасли- 
ги, балки носих оятлардан  ҳукм чи қари - 
ши керак;

— мутлоқ ва муқайяд оятлар ҳақидаги илм;
— оятларнинг тушиш сабабларига доир 

илм.
2. Суннат илмини билиши.
Мужтаҳид пайғамбаримиз Муҳаммад (сол- 

лаллоҳу алайҳи ва саллам ) суннатларини  
яхши билиши вожиб. Зеро, суннат Қуръони 
каримдан кейинги иккинчи манбадир. Сун- 
нат илми Қуръони каримда келган ҳукмлар- 
ни ойдинлаштиради ва батафсил баён қилиб 
беради. Суннат илмидан хабарсиз киши ҳеч 
қачон мужтаҳид бўла олмайди.

«Ижтиҳод қиламан деган кишига Абу До- 
вуднинг «Сунан»и ёки И мом Бухорий ва 
Имом М услимнинг «Саҳиҳ»лари ёхуд олти 
саҳиҳ китобнинг ўзи киф оя қилм айди, — 
дейди д октор  М уҳам м ад Ҳ асан  Ҳ иту. — 
Тўғри, бу китобларда кўплаб ҳукм ҳадисла- 
ри жамланган бўлса-да, улар барча аҳком 
ҳадисларни қамраб олмаган. Баъзи ҳукмлар- 
га доир ҳадислар мазкур китобларга кирмай 
қолган».

Мужтаҳид Пайғамбаримиз (алайҳиссалом) 
суннатларини ўрганиб, қуйидагиларни би- 
лиши лозим:

— «саҳиҳ», «ҳасан» ва «заиф» ҳадисларни 
билиш и;

— ҳадис ро ви й л ар и н и н г тарихини  би- 
лиш и. Бу нарса «саҳиҳ» ҳадисларни «заиф» 
ҳадислардан аж ратиш , мақбул ҳадисларни 
рад этилганларидан фарқлаш да зарур 
бўлади;

-  носих ва мансух ҳадисларни билиши. 
Агар буларни билмаса, нотўғри ҳукм чиқа- 
риши мумкин.

3. Мужтаҳид ижмоъ ўринларини билишда 
мутахассис бўлиши керак.

- М ужтаҳид бўлишга интилган шахс ула-
молар ижмоъи, яъни якдиллиги ўринлари- 
ни билиш и, уларга хилоф  иш тутмаслиги 
зарур.

Мужтаҳид араб тили қоидаларини, маъ- 
оний ва баён илмларини билиши керак. Чун- 
ки Қуръони карим ва ҳадислар араб тилида- 
дир. М азкурлар араб тили қоидалари, яъни, 
сарф ва наҳв, балоғат йўллари билан фаҳм- 
ланади ва билинади. Усулул ф иқҳ олими, 
доктор Муҳаммад Ҳасан Ҳиту бундай дей- 
ди: «Ким араб тилини билмаса, у туя игна- 
н и н г теш игидан  ўтганида ҳам, яъни , ҳеч 
қачон) мужтаҳид бўла олмайди».

Айрим олимлар мужтаҳид шариат мақсад- 
ларини мукаммал билишини ҳам ижтиҳод шар- 
тлари сирасига киритишган. Чунки Қуръони 
карим ва суннатни яхши тушуниш ва улар- 
ни воқеликка татбиқ этиш шариат мақсад- 
ларини билиш га боғлиқдир. Ш ундай экан, 
ким бир ҳукмдан шаръий далил чиқармоқ- 
чи бўлса, шариат сирлари ва унинг умумий 
м ақсадларини билиш и вожибдир.

Аллоҳ таоло кимга мужтаҳид сифатлари- 
ни ато этган бўлса, унга эҳтиром ва ишонч 
билан қараймиз. Аммо кимнинг илми-зако- 
вати мужтаҳидлик даражасига етмаса, у иж- 
тиҳодни ўз эгаларига топш ириб, ихтилоф- 
дан ўзини сақласин. Ўтмиш уламоларидан 
Калсум ибн Амр Итобий бундай деган экан: 
«Агар жоҳил одам ўзи билмаган нарсани 
сўзлаш дан тийилса, ихтилофлар кўпайма- 
ган бўлур эди».

, Абдулҳамид ТУРСУН

Манбалар:
1. Имом Хаскафий. «Ифозатул анвор ала усулул 

манор».
2. Ибн Субкий. «Жамъул жавом».
3. Имом Розий. «Ал-Маҳсул».
4. Доктор Аҳмад Райсуний. «Назариятул Мақосид».
5. Шайх Муҳаммад Ҳасан Ҳиту. «Ал-Важил фи усул 

ит-ташреъул исломий».

ЎМИ ҳаёти

олишяпти.
Пўлатхон КАТТАЕВ

Хайрия ёрдами
Ёнимизда яшаётган маҳалладош ёки қиш- 

локдошларимизнинг ҳолидан хабардор бўлиб 
туриш, уларга керакли ёрдамларни бериш 
мусулмонлик бурчлардан ҳисобланади. Ба- 
ҳорнинг биринчи ойида ҳам Ўзбекистон му- 
сулмонлари идораси ташаббус кўрсатиб, 
ёлғиз, қари, ёрдамга муҳтож юртдошлар ҳоли- 
дан хабар олинди. Кам таъминланган оила- 
ларга, бемор ва боқувчисини йўқотганларга, 
шу қаторда айрим масжидларнинг таъмири- 
га, болалар ва ёшлар муассасалари тарби- 
яланувчиларига икки миллион саккиз юз минг 
сўмдан ортиқ хайрия ёрдами кўрсатилди.

Муҳаммадназар ҚАЮМОВ

Зукко талабалар
25 март куни Наманган шаҳар маданият 

саройида ўрта-махсус касб-ҳунар билим юрт- 
лари тапабалари ўртасида «Қувноқлар ва зук- 
колар» кўрик-танлови бўлиб ўтди.

Танловда «Мулла Қирғиз» Ислом ўрта-мах- 
сус билим юрти талабалари биринчи ўрин- 
ни эгаллаб, фахрий ёрлиқ ва совғалар би- 
лан такдирланишди.

Абдулазиз БОБОМИРЗАЕВ

Махсус 
стипендиялар

Ж орий ўқув 
йили биринчи 
ярми якунлари- 
га кўра, йигирма 
саккиз талаба 
Ўзбекистон му- 
с у л м о н л а р и  
идораси таъсис 
этган мовароун- 
наҳрлик улуғ 
олимлар номи-
даги  махсус
стипендияларга муносиб топилди. Улар ора- 
сида Шавкат Аписов (Кўкалдош) Имом Бухо- 
рий номидаги, Фароғат Муҳаммадисоева 
(Жўйбори Калон) Имом Термизий номидаги, 
Ориф Амонов (Мир Араб) Эшон Бобохон но- 
мидаги, Абдусамад Ёқуббоев (Мулла Қирғиз) 
Зиёвуддин қори номидаги стипендияларни

Тадқиқот

ДИНИЙ ТАЪЛИМДА 
ИСЛОҲОТЛАР

Ёш ларим из қалбида м иллий, диний  ва 
умуминсоний қадриятларга ҳурмат-эҳтиром 
туйғуларини шакллантириш энг долзарб ва- 
зифалардан бири ҳисобланади. Зеро, Юрт- 
бош имиз таъкидлаганларидек:

«Биз ф арзандларим изни миллий табиа- 
тимизга ёт ва зарарли бўлган таъсирлардан 
ҳимоя қилишимиз, уларни ҳаётга, ён-атроф- 
да юз бераётган воқеа-ҳодисаларга дахлдор- 
л и к  ҳисси  б и л ан  я ш а й д и г а н , м устақил  
ф икрлайдиган , им он-эътиқодли, баркамол 
инсонлар этиб тарбиялаш имиз лозим»1.

Бу масалада давлат ва жамоат ташкилот- 
лари билан бир қаторда, республикамизда- 
ги диний билим юртлари ҳам алоҳида фа- 
оллик кўрсатиши зарур.

Мамлакатимиздаги диний билим юртлари
— мадрасалар қадим тарихга эга бўлиб, улар 
бутун мусулмон оламига танилган. «Ислом ди- 
нининг қуввати» ҳисобланган Бухоро шаҳрида 
XX асрнинг бошларида 130 та мадраса бўлган. 
Лекин совет ҳукуматининг даҳрийлик сиёса- 
ти, динга қарши кураш туфайли масжид ва 
мадрасалар ёпиб юборилди. 1928 йилга келиб 
Ўзбекистонда расмий диний таълим тизими 
батамом тугатилди. Факдт 1943 йилдан бошлаб 
уни қайта тиклаш зарурати пайдо бўлди.

М устақиллик йиллари  м ам лакатим изда 
Имом Бухорий номидаги Тош кент Ислом 
и н сти ту ти , Т о ш к ен тд аги  «К ўкалдош »  ва 
«Ҳадичаи Кубро», Бухородаги «Мир Араб» ва 
«Ж ўйбори Калон», С ам арқан д д аги  «Имом 
Бухорий ҳадис илми маркази», Қ орақалпо- 
ғистондаги «Муҳаммад Беруний», Наманган- 
даги «Мулла Қирғиз», Хоразмдаги «Фахрид- 
дин Розий», Андижондаги «Саййид Муҳйид- 
дин Махдум», Қаш қадарёдаги «Хожа Бухо- 
рий» ўрта-махсус ислом билим юртларидан 
иборат яхлит диний  таълим  тизим и  яра- 
тилди.

Ўзбекистонда диний таълим тизимини ри- 
вожлантиришда асосан қуйидаги жиҳатлар- 
га алоҳида эътибор қаратилди:

— Талабалар замонавий илмлардан боха- 
бар бўлишлари учун диний ўқув юртларида 
бир қатор ижтимоий фанлар ҳам ўқитили- 
ши мумкин.

— Имомларни маҳаллий шарт-шароитлар- 
ни ҳисобга олган ҳолда бевосита У збекис- 
тонда тайёрлаш -ўқитиш , истисно тариқа- 
сидагина баъзи талабаларни чет элларга ма- 
лака ошириш учун қисқа муддатга юбориш 
мақсадга мувофиқ.

— Республикадаги мавжуд диний таълим 
усл уби ёти н и  и слоҳ  қи ли ш  зарур  бўлди. 
«Виждон эркинлиги ва диний ташкилотлар 
тўғрисида»ги қонунга кўра, хусусий диний 
таълим билан шуғулланишга ижозат берил- 
мади.

— Д иний таълим муассасаларининг ўқув 
режалари таком иллаш тирилиб, м ударрис- 
ларнинг ҳаммаси тегишли диний маълумот- 
га эга бўлиши таъминланди.

— Ислом тарихи ва м аданияти  бўйича 
салм оқли тадқиқотлар  яратиш  ва уларни 
чоп этиш , м ам лакатим издаги мавжуд бой 
диний, миллий ва маънавий меросни ўрга- 
ниш , Қуръон ва ҳадисларнинг ўзбек тили- 
даги академик таржималарини тайёрлаш ва 
наш р этиш , халқаро мусулмон таш килот- 
лари билан алоқа боғлаш, маҳаллий ва хал- 
қаро илм ий  ан ж ум ан л ар  таш ки л  қилиш  
ҳамда уларда аждодларимиз ва давлатимиз

ю туқл ари н и  кен г  тарғи б  қи л и ш  таш кил  
этилди.

Энг аввало, диний ўқув юртлари фаоли- 
ятининг ҳуқуқий асосларини ривож ланти- 
ришга катта эътибор қаратилди.

2000 — 2001 ўқув йилидан бошлаб барча 
диний таълим муассасаларида Олий ва ўрта 
махсус таълим вазирлиги Касб-ҳунар таъли- 
ми м арказининг давлат таълими стандарт- 
лари бўлими билан ҳамкорликда ишлаб чи- 
қилган таълим меъёрлари ва ўқув режаси 
асосида ўқитиш жорий қилинди.

Ўзбекистон Республикаси Вазирлар Маҳ- 
к ам аси  ҳузуридаги  Д ин  и ш лари  бўйича 
қўмита ва Ўзбекистон мусулмонлари идора- 
си таълим бўлимлари Узбекистон Респуб- 
ликаси Олий ва ўрта-махсус таълим вазир- 
лиги билан  ҳам корликда Т ош кент Ислом 
институти ва Ислом ўрта-махсус билим юрт- 
лари учун ўқув режаси ишлаб чиқишди. Режа 
Ўзбекистон М усулмонлари идораси Уламо- 
лар кенгашида тасдиқланди. Ушбу ўқув ре- 
жаси босқичма-босқич амалга татбиқ этиш 
учун барча диний билим юртларига етказиб 
берилди. Янги ўқув режасига ихтисосликка 
оид фанлардан ташқари “Ўзбекистон тари- 
хи” , “ М аънавият асослари” , “Сиёсатшунос- 
л и к ” , “ Чет ти л и ” , “А строном ия” , К им ё” , 
“ Информатика” каби ўнлаб фанлардан жами 
4207 соат дарс киритилди.

Ш унингдек, Тош кент Ислом институти, 
ўрга-махсус Ислом билим юрти таълим меъ- 
ёрлари ва билим ю ртларининг намунавий 
Н изом и  иш лаб чиқилди ва тасдиқлан ди . 
Ў збекистон  М усулмонлари идораси Олий 
ҳайъати қарори билан янги ўқув йилидан 
Тош кент Ислом институтида Дин асослари, 
Ислом ҳуқуқшунослиги факултетлари ҳамда 
тиллар, ижтимоий фанлар ва динш унослик 
кафедралари таш кил қилинди.

Билим юртларида таълим меъёри асосида 
талабаларга диний ва дунёвий таълим бериш 
билан бир қаторда, ҳисобчилик, сартарош- 
лик, дурадгорлик, ҳайдовчилик, пазандалик, 
қ ан д о л атп азл и к , ти к у вч и л и к , зардўзлик , 
каштачилик, наққошлик каби касб-ҳунарлар 
ҳам ўргатилиши йўлга қўйилди.

Д иний билим ю ртларининг моддий-тех- 
ника базасини , умумий ш арт-ш ароитини , 
ётоқхоналар аҳволини яхшилаш ҳамда дунё- 
вий фанлар бўйича ўқитувчи кадрлар билан, 
ўқув жиҳозлари ва дарсликлар билан таъ- 
минлаш бўйича бир қанча тадбирлар амалга 
ош и ри лд и . Ж ум ладан , билим  ю ртларида 
ф ойдаланиладиган диний таълим дарслик-

лари етиш маслигини ва уларнинг баъзила- 
ри яроқсиз ҳолга келиб қолганини ҳисобга 
олиб, ЎМИда бир қанча китоб қайта нашр 
этилди. Информатика синфларини жиҳозлаш 
учун билим юртлари компютер билан таъ- 
минланди.

Ҳар бир билим юртида лингофон хона- 
лари , ким ё, ф и зи ка , биология ва бош қа 
фан хоналари стандарт талаблари асосида 
жиҳозланди, билим юрти кутубхонаси дарс- 
ликлар , қ ў л л ан м ал ар  ва бадиий  адабиёт 
нам уналари билан мунтазам бойитиб бо- 
ри ляп ти .

Вазирлар М аҳкамасининг 2003 йил 22 ав- 
густдаги «Дин соҳасидаги маънавий-маъри- 
фий, таълим ишларини ва фаолиятни тако- 
миллаштиришда ижтимоий кўмак ва имти- 
ёзлар бериш тўғрисида»ги 364-сонли қарори 
диний соҳада олиб борилаётган  иш ларда 
муҳим босқич бўлди2.

Бу қарорга кўра Тошкент Ислом инсти- 
туги ва ўрта-махсус Ислом билим юрглари- 
да жорий этилган таълим меъёрлари, ўқув 
режалари ҳамда талабаларнинг қабул қилин- 
ган давлат меъёрларига мувофиқ диний ва 
дунёвий билим лар олаётганини  инобатга 
олиб, мазкур ўқув юртларининг битирувчи- 
ларига бериладиган дипломлар давлат таъ- 
лим ҳужжати сифатида эътироф этилди. Шу 
билан бирга, унга эга бўлган шахсларга дав- 
лат олий таълим тизимида ўқиш ни давом 
эттириш ҳуқуқи берилди.

Бир сўз билан айтсак, республикамизда 
ёш ларимизнинг жамиятда муносиб ва мус- 
таҳкам ўрин эгаллаш лари учун диний би- 
лимларга бўлган эҳтиёж ини тўла қондира 
оладиган, давр талабларига жавоб беради- 
ган, зам онавий ф икрлаш  салоҳиятига эга 
янги авлодни тарбиялайдиган яхлит диний 
таълим тизими фаолияти йўлга қўйилди.

Уйғун ҒАФУРОВ,
Тошкент Ислом университети 

тадқиқотчиси

1 «Халқ сўзи», 2008 йил 9 феврал.
2 Ўзбекистон Республикаси Вазирлар Маҳкама- 

сининг 364-сон қарори. 2003 йил 22 август. «Дин соҳа- 
сидаги маънавий-маърифий, таълим ишларини ва 
фаолиятни такомиллаштиришда ижтимоий кўмак ва 
имтиёзлар бериш тўғрисида». «Ўзбекистон Республи- 
каси қонун ҳужжатлари».

Улуғ саҳобийлардан  бири , И слом н и н г 
атоқли саркардаси Холид ибн Валиднинг 
тўлиқ исми-ш арифи Холид ибн Валид ибн 
Муғира ибн Абдуллоҳ ибн Амр ибн Махзум 
Абу Сулаймондир. Онаси Асмонинг асл исми 
Лубоба Суғрий бинти Хорис бўлиб, у Аб- 
боснинг хотини Умму Ф азлнинг синглиси- 
дир.

Ислом билан ш арафланиш и ҳақида Хо- 
лид ибн Валид ўзи бундай дейди:

«Аллоҳ менга яхш иликни ирода қилиб, 
қалбимга Ислом севгисини ташлади ва мен- 
га рушди ҳидоят ато этди. Ш унда бундай 
дедим: “Дарҳақиқат, кўп жангларда Муҳам- 
мадга (алайҳиссалом) қарши қатнашдим ва 
бу жанглардан ҳеч бир нарсага эришмадим. 
Муҳаммад тезда ғолиб бўлади. Худайбияда 
Қурайш уни сулҳ билан қайтариб юборди. 
Шунда ўзимга ўзим: “Энди қаерга бораман?” 
деган саволни бердим. Бир сафар, Ҳирақл- 
нинг ёнига кетаман, деб ўйладим. Кейин эса 
д и н и м д а н  воз к е ч и б , н а с р о н и й л и к  ёки  
яҳудийлик динига кирайм икин , ажам би- 
лан яшаб, унга гарданимдаги айбим билан 
тобе бўлсаммикин, деб ҳам ўйладим. Кели- 
шилган йили Расулуллоҳ (соллаллоҳу алайҳи 
ва саллам) М аккага кириб келдилар ва мен 
кўздан ғойиб бўлдим.

Ш унда укам менга бир хат жўнатибди. 
Унда: “ Исломни қабул қилиш ни бир ўйлаб 
кўрмайсанми? Ақлингни ишлат. Ҳозир Ис- 
ломдан бехабар кимса қолмади. Расулуллоҳ 
(сол л ал лоҳу  алай ҳи  ва салл ам ) м ен д ан : 
“Холид қаерда?” деб сўраган эдилар, у зот- 
га: “А ллоҳ уни ҳузурингизга к ел ти р ад и ” , 
деб жавоб қилдим. Шунда Расулуллоҳ (сол- 
лаллоҳу алайҳи ва саллам): “ Холид каби- 
лар И слом дан  четда қолиш лари  м ум кин 
эм ас” , дедилар. Эй жигарим, йўқотган нар- 
саларингни қўлга киритиш  вақти етм ади- 
м и к а н ? ”

Укамнинг мактуби қўлимга етиб келгач, 
уйга кетишга шайландим ва Исломга бўлган 
рағбатим ошди. Расулуллоҳнинг (соллаллоҳу 
алайҳи ва саллам) сўзлари мени қувонти- 
рарди. Тушимда мен хароб ва тор шаҳардан 
к е н г , к ў к а л а м зо р  ш аҳарга  ч и қ қ а н и м н и  
кўрдим. Ва ўзимга ўзим: “Атбатта, бу ту- 
шим туш эмасдир (ҳаққи ростдир)” , дедим. 
Кейинчалик бу ҳақда Абу Бакрга сўзлаб бер- 
ганимда у: “ Ш аҳардан чиқиш инг Аллоҳ та- 
оло сени ҳидоят қилган чиқиш  йўлингдир, 
торлик эса ширкдир” , деб изоҳдади.

Сўнгра Расулуллоҳнинг (соллаллоҳу алайҳи 
ва саллам) олдиларига бориш учун ўзимга 
ҳамроҳ изладим. Йўлда Усмон ибн Талҳани

www.ziyouz.com kutubxonasi



Саҳобалар ҳаёти

учратиб, унга истагимни айтдим ва у ҳам пай- 
салга солмай, тезда рози бўлди. Ҳали тонг 
отмасидан иккаламиз йўлга тушдик. Ҳадаҳга 
етганимизда Амр ибн Осни учратиб қолдик 
ва у: “Эй қавмим одамлари, хуш келибсиз- 
лар” , деди. Биз: “Сен ҳам хуш келибсан” , 
дедик. У: “ Қаерга кетяпсизлар?” деб сўраган 
эди, биз унга бўлган воқеани сўзлаб бердик. 
У ҳам Пайғамбарнинг (алайҳиссалом) ҳузур- 
ларига кетаётганини айтди.

Ҳижратнинг саккизинчи йили сафар ойи- 
нинг биринчи куни учовимиз бирга П ай- 
ғамбар (алайҳиссалом) ҳузурларига келдик. 
Расулуллоҳ (соллаллоҳу алайҳи ва саллам) 
олдиларига кирганим да у киш ига пайғам- 
барликларини эътироф этиб, салом бердим. 
У киши саломимга хушчақчақлик билан алик 
қайтардилар. Сўнгра мусулмон бўлдим. Шун- 
да Расулуллоҳ (алайҳиссалом) менга: “Сени 
ақлли деб билардим ва шунинг учун ҳам ях- 
ш иликка таслим бўлишингдан умид қилган 
эдим ”, дедилар.

У зотга байъат қилар эканм ан : “Аллоҳ 
йўлидан тўсишда босган барча қадамларим 
учун Аллоҳдан гуноҳимни сўраб берсангиз” , 
дедим. У киши: “Апбатта, Исломдан аввал- 
ги нарсаларни Аллоҳ кечиради” , дедилар. 
Сўнгра мен учун истиғфор айтдилар.

Кейин Амр билан Усмон ҳам у зотга яқин 
келиб, И слом ни қабул қилиш ди. Аллоҳга 
қасам , Расулуллоҳ (алайҳиссалом) Ислом- 
ни қабул қилган  куним дан бош лаб мени 
тайинлаган ишларида бошқа саҳобий билан 
алмаш тирмадилар».

Иброҳим ибн Яҳё ибн Зайд ибн Собит- 
дан ривоят қилинади: «Мута жанги куни 
қўш ин лаш карбош илари  ўлдирилгач, бай- 
роқни Собит ибн Арқам олиб: “Эй ансор- 
лар!” дея ҳайқира бошлади. Одамлар унинг 
атрофида тўплана бошлашди. Шунда у Хо- 
лид ибн Валидга қараб: “ Байроқни ол, эй 
Абу Сулайм он” , деди. У эса олишдан бош 
тортиб: “ Сен мендан кўра унга ҳақлироқ- 
сан, албатта, ёш инг ҳам мендан каттароқ 
ва Бадрда иш гирок этгансан” , деди. Шунда 
Собит: “Ол буни, эй Холид, Аллоҳга қасам, 
буни сенга топш ириш  учунгина олганман,
— деди ва одамлардан: — Сизлар Холидга 
розимисизлар” , деб сўради. Улар: “Атбатта, 
розим из” , дейишди.

Холид байроқни олиб, дўстларини жанг- 
га бошлади ва барчалари мушриклар усти- 
дан ғолиб келишди.

Қайс ибн Абу Ҳазм айтади: “Холид ибн 
Валиднинг бундай деганини эшитдим: “Дар- 
ҳақиқат, Мута куни қўлимда тўққизта қилич

синди ва Ямандан келтирилган тунука қал- 
қонгина бардош берди, холос” .

Абдул М алик ибн Умайр бундай дейди: 
«Ҳазрати Умар Холид ибн Валидни бўша- 
тиб, Абу Убайда ибн Жарроҳни Ш омга во- 
лий қилиб тайинлади. Ш унда Холид ибн 
Валид: “Умар сизларга бу умматнинг ишонч- 
лисини жўнатибди, дарҳақиқат, Расулуллоҳ- 
нинг: “ Бу умматнинг амини Абу Убайда ибн 
Ж арроҳд и р” , д еган л ари н и  э ш и тга н м ан ” , 
деди. Шунда Абу Убайда: «Мен эса Расулул- 
лоҳнинг (алайҳиссалом): “Холид Аллоҳнинг 
қиличларидан бир қиличдир, қандай яхши 
қабиладош  йигит” , деганларини эш итган- 
м ан ” , деди».

Уламолар Холид бошчилик қилган юриш- 
лар ҳақида бундай дейиш ган: “ Расулуллоҳ 
(алайҳиссалом) Холид ибн Валидни аскарга 
бош қилиб жўнатардилар. Холид у зот билан 
Фатҳ, Хунайн, Табук ғазотларида ва Видо 
ҳажида бирга бўлди. Видо ҳажида Расулуллоҳ 
(алайҳиссалом) сочларини олдиргач, пешо- 
на сочларини унга бердилар. Холид бу соч 
толаларини бош кийимининг олд қисмига 
қўйиб олган эди. Жангларда кимга тўқнаш 
келмасин, албатта ғалаба қозонарди”.

Абу Бакр (розийаллоҳу анҳу) “Аҳли рид- 
да”га (диндан қайтганларга) қарши чиққа- 
нида Холид ибн Валид унинг байроғини ту- 
тиб борган. Одамлар унга эргашгач, уларга 
Холидни амир қилиб, ўзи М адинага қайт- 
ган. Холид бундай дерди: “ Қ айси кунни 
кўпроқ хоҳлаганимни билмайман. Аллоҳ та- 
оло менга юксак мақом ато этадиган кунни- 
ми ёки Аллоҳ таоло менга каромат қилиб 
ғалаба инъом қиладиган кунними?”

Умар ибн Хаттоб Холидни иш дан чет- 
латгач, кўп ўтмай у Химсда бетоб бўлиб 
қолди. Абу Дардо ҳол сўраб олдига киргани- 
да унга: “А ллоҳ йўлида сарф лаган  от ва 
қурол-аслаҳаларим, ш унингдек, М адинада- 
ги ҳовли-жойим садақадир. Унга Умар ибн 
Хаттобни гувоҳ қилганман. Бу ишим Ислом- 
га қандай яхши ёрдамдир. Васиятимни ва уни 
амалга оширишни Умарга топширдим”, деди. 
Абу Дардо васият билан ҳазрати Умарнинг 
ҳузурига борди , У м ар уни қабул қилиб , 
Аллоҳ таолодан Холидга раҳмат сўради.

Холид ибн Валид ҳиж ратнинг йигирма 
биринчи йили ваф от этгач, Химсдан бир 
мил нарироқдаги қишлоқлардан бирига дафн 
қилинди.

«Салафлар сифати» китобидан 
ЮЛДУЗ КОМИЛ қизи 

таржимаси

)  Олисларга саёҳат

ҒАРБИЙ САҲРОИ КАБИР 
ДАВЛАТИ

Ғ ар б и й  С аҳ р о и  К аб и р  
халқларининг сиёсий ҳаёти 
гуллаб-яш наган пайт саҳро 
ичкарисидан келган барбар 
қ аб и л ал ар и  ал м о р ави й л ар  
с у л о л аси н и  таш ки л  этган  
давр (мил. 1056-1146 йиллар) 
га тўғри келади. Кейинчалик 
ўлкага бостириб кирган ис- 
пан ва португал босқинчила- 
ри барбар сулолаларини бир 
неча марта мағлубиятга уч- 
ратиш ди. 1497 йилгача ис-

Майдони: 266000 км. кв.
Аҳолиси: 300 минг киши.
Пойтахти: Ал-Аюн шаҳри.
Тузуми: Инқилобий қўмон- 

донлик кенгаши бошқарувида- 
ги ўтиш даври.

Давлат бошлиғи: президент.
Маъмурий тузилиши: иккита 

вилоятдан иборат.
Пул бирлиги: песта.

панлар қул қўлга киритиш  
учун Ғарбий Саҳрои Кабир 
ҳудудига бостириб кирди. Ўн 
тўққизинчи аср ўрталарида 
ҳудуди Сус дарёси  водийи 
(ҳозирги Марокаш)дан Баҳо- 
дир бурунигача (ҳозирги ғар- 
бий Африка) бўлган мамла- 
кат расман Алавий султон- 
лари назоратида бўлди. 1884 
йилдан 1962 йилгача Ғарбий 
Саҳрои Кабир «Рио де Оро» 
номи билан Испания мустам- 
лакаси бўлиб турди. Кейин- 
чалик унинг бир қисмини 
фаранглар испанлардан тор- 
тиб олишди. 1975 йили Ис- 
пания бу ўлкани М аврита- 
ния ва М арокаш га тақдим 
қилди. Бу ердан Мавритани-

янинг кетиши билан М аро- 
каш амалда уни тўла эгаллаб 
олди. Ҳ озир П О Л И СА РИ О  
ж абҳаси м устақиллик учун 
кураш олиб бормоқда.

Фосфат қазиб олиш мам- 
лакат иқтисодининг асосини 
таш кил этади. Б алиқчилик 
ҳам ан ч а  р и в о ж л а н га н . 
Кўчманчи чорвадорлар туя, 
қўй ва эчки боқишади. Деҳ- 
қончиликда шоли, арпа, буғ- 
дой ва сабзавот етиштирила- 
ди. Четга асосан фосфорит, 
ош тузи, қорамол, тери, жун

ММ ■1 амшм

ч и қар ад и . Х ориж дан неф т 
м а ҳ с у л о тл а р и , с а н о а т  ва 
о з и қ -о в қ а т  со ти б  ол ад и . 
К ў п р о қ  А Қ Ш , Ф р а н ц и я , 
Араб Ш арқи м ам лакатлари 
билан савдо-сотиқ алоқала- 
ри ўрнатган.

М ам л ак ат  а ҳ о л и с и н и н г  
тўқсон беш фоизини мусул- 
м о н л ар  та ш к и л  эти ш а д и . 
Улар асосан араб тилида гап- 
лашишади. Уларнинг кўпчи- 
лиги аҳли сунна вал жамоа- 
н и н г  м о л и к и я  м азҳ аб и га  
мансубдирлар. Кейинги йил- 
л ар  қ и т ъ а д аги  м усулм он  
м ам лакатларнинг молиявий 
ёрдами билан бир неча мас- 
жид, бошланғич билим дар- 
гоҳдари қурилди.

Аҳолининг фаранг, испан 
ва яҳудийлардан иборат оз- 
чилик қатлами насроний ва 
яҳудийлик динларига эъти-

қод қилади. Ғарбий Саҳрои 
Кабир Ислом Конференпия- 
си Ташкилотига аъзо бўлган.

Аҳмад ТУРСУН

Манбалар:
1. «Странм мира». Справочник. 

М., 2003. Стр. 320-322.
2. «Атлас мира». Справочник. М., 

2003. Сгр. 65.
3. «Ислом». Справочник. Т., 

ЎзСЭ, 1989, 334-бет.
4. Интернет сайтлари.

Ҳидоят 2008 4 --

Ҳадис шарҳи

“Огоҳ бўлинглар! Намоз ўқиш, рўза тутиш, са- 
дақа бериш даражаларидан ҳам савоблироқ иш ҳақида 
сизларга хабар берайми? Бу иш кишилар ораларини 
ислоҳ қилиш (яъни, яхшилаш)дир. Агар икки ора бузуқ 
бўлса, бу нарса кишиларни ҳалок қилади”.*

Ризоудцин ибн ФАХРИДДИН

ЯРАШТИРИШНИНГ
ФАЗИЛАТИ

Ш арҳи: Ибодатларнинг 
энг савоблилари фарз амал- 
ларини бажаришдир, шунинг 
учун, бу ҳадиси шарифда 
зикр қилинган намоз, рўза, 
садақалар нафл намоз, нафл 
рўза, нафл садақалар экани 
ўз-ўзидан равшандир. Аммо 
агар икки ора бузуқ бўлиб, 
унинг сабабидан қирғин ва 
талон-торож ҳамда миллатга 
зўр зарар ва ҳалокатлар ке- 
лиш эҳтимоли бўлса, бу вақ- 
тда икки орани тузатиш са- 
воби беқиёсдир.

Халқ орасида  баъзан 
бўлиб турадиган жанжал пай- 
тларида шу халқнинг кекса 
билимдонлари ўша жанжал 
чиққан ерга худди ёнғинга 
бораётган ўт ўчирувчилар 
сингари тез бориб, у ердаги 
аҳволни тузатиб, икки ора- 
ни муросага келтирсалар, 
дунёда раҳмат эшитиб, охи- 
ратда ушбу ҳадиси шарифда 
ваъда қилинган савобларни 
оладилар.

Ўзаро ихтилофда, келиш- 
масдан, тарқоқ яшашда ҳеч 
баракот йўқлигини мусул- 
монлар аччиқ тажрибалари- 
дан биляптилар. Улар улфат- 
сиз ва муҳаббатсиз миллат- 
ларнинг инқирозга юз тути- 
шини, давлат ва шавкатлари- 
дан айрилиб, бошқа миллат-

лар томонидан асоратга со- 
линиб, она тилларини, мил- 
лий урф-одатларини йўқотиб, 
бутунлай эзилиб, топталиб 
бораётганини кўзлари билан 
кўрдилар ва кўряптилар 
ҳамда Расулуллоҳнинг (сол- 
лаллоҳу алайҳи ва саллам): 
“ Икки оранинг бузуқлиги 
ҳалокатдир” , деган сўзлари 
исбот топганига ишонч ҳосил 
қилдилар.

Агар ҳар бир мусулмон ўз 
хулқини яхшиласа, ўз айбла- 
ридан покланса, Ислом мил- 
лати бу кунда онадан янги ту- 
ғилгандек соф бир миллат 
бўлар эди, дунё битгунига 
қадар бир оила, бир ҳайъат 
бўлиб умр кечирар эди. Шу- 
нинг учун ҳар ким хулқини ту- 
затиши ва: “Мен айбимни ту- 
затсам ҳам, бошқалар тузат- 
майдилар” , деб ўйламаслиги 
керак. Чунки шундай деб 
ўйлаш ва шундай деб сўзлаш- 
нинг ўзи энг катта айблардан 
биридир. Айбни тузатишнинг 
аломати гуноҳни бошқалар 
устига юклаш эмас, балки 
бошқаларнинг айбини ҳам 
ўзиникидек кўра олишдир.

* Аҳмад ибн Ҳанбал. “Муснад ”, 
VI жузъ, 444-бет. Абу Довуд “Су- 
нан”, II жузъ, 325-бет.

Аёллар саҳифаси

Ҳар бир жонли мавжудот- 
нинг ҳаёт остонасидаги муш- 
тарак сифати ожизлик ичида ду- 
нёга келишидир. Шунинг учун 
мавжудот ожизликдан барка- 
моллика эришгунига қадар ша- 
фқат ва марҳаматга муҳтождир.

Шафқат ва марҳаматнимг энг 
гўзал намуналари эса оналар- 
нинг қалбида. Мавлоно Румий: 
“Она ҳаққига диққатли бўл! 
Уни бошингга кўтар! Зеро, агар 
оналар тўлғоқ оғриғи чекмаган- 
ларида чақалоқлар дунёга ке- 
лиш учун йўл топа олишмас 
эди...” деганлар.

Оналик ҳеч бир мавжудотда 
учрамайдиган устунликка эга. 
Чунки инсон онасидан нафақат 
моддий озуқа, балки маънавий 
озуқа ҳам олади. Пайғамбарлар- 
дан тортиб дунёдаги энг оддий 
одамларгача ҳам моддий, ҳам 
маънавий озиғини ҳаёт бошида 
ўз онасидан олади. Оналар Яра- 
тувчининг марҳаматидан энг кўп 
насиба олган зотлардир.

Аёлларнинг асл бахти улар- 
нинг она бўлиши билан бошла- 
нади. Коинот фахри Пайғамбар 
(алайҳиссалом) оналарга ҳурмат

кўрсатишнинг энг олий намуна- 
ларини бизга мерос қолдирган- 
лар. У зот сут оналарини зиёрат 
қилганларида, чопонларини 
тўшар эдилар. Эмизган оналари 
ичкари ва ташқарига ҳар кириб- 
чиққанларида ўринларидан ту- 
риб, ҳурмат кўрсатар эдилар.

Абдураҳмон Жомий ҳазратла- 
ри: “ Мен онамни нега севмай, у 
мени бир муддат ўз жисмида, 
сўнг узун ҳаёт қучоғида ва ўлгу- 
нига қадар эса қалбининг шаф- 
қат хонасвда кўтариб юргандир. 
Унга ҳурматсизлик қилишдан ҳам 
ёмонроқ бир нарса бўлиши мум-

кинми?” деган эдилар. Бир нарса 
аниқ, фазилатли оналар энг олий 
ҳурмат, чуқур ва нозик бир му- 
ҳаббатга сазовордирлар.

Она қалби оталарнинг чар- 
чоғи, болаларнинг инжиқлик- 
ларини эритадиган сабр ва фа- 
зилат жавҳари. У илоҳий қуд- 
рат билан кенг қилинган бир 
раҳмат қучоғидир.

Оиланинг саодати она юзи- 
даги табассумдан бошланади. 
Болаларнинг ҳар қандай қий- 
инчиликлари уларнинг шафқат 
тўла назари билан бартараф 
бўпади.

Авлодлар учун унинг қал- 
бидан бошқа саодат ва ҳаёт ман- 
баи бўлган бир мақом борми?! 
Она қалбида мужассам шафқ- 
атни ўлчайдиган ўлчов борми? 
Ўзи емай едирган, киймай кий- 
дирган, ухламай ухлатган... Ҳаёт 
бўронларида бизларга гард 
қўнмасин деб заҳмат чеккан 
оналарнинг ҳақларини ўтай ол- 
дикми?..

УСМОН НУРИЙ ТЎПБОШ,
“Бир кўза сув ” китобидан

Омонат
Шом вақти эди. Набирала- 

рим чопқиллаб келишди-да, 
қўлимга бир конверт тутишди 
ва: «Ача, дарвозамиз тагида ёт- 
ган экан» дейишди.

Конверт елимланган эди. 
Авайлаб очдим. Унда қиммат- 
баҳо тилла занжир-тақинчоқ 
билан бир хат бор эди. Ҳайрат- 
ланиб, ўқий бошладим:

«Ассалому алайкум азиз хона- 
дон вакиллари! Бундан саккиз ой 
аввал сизларникига бешиктўйи- 
га борган эдим. Зиёфатдан қай- 
таётиб остонангиздан мана шу 
тилла занжирни топиб олдим ва 
индамай чўнтагимга солдим.

Сўнг уни тилла дўконига қим- 
мат нархда сотдим. Пулини 
рўзғорга ишпатдим. Аммо биров- 
ники бировга буюрмас экан. 
Рўзғоримиздан қут-барака кет- 
ди. Ўзим касалланиб қолдим. Бу- 
ларнинг боисини кейинроқ ту- 
шундим. Виждоним қийналди. 
Охири, буни ўғлимга айтдим. У 
менга далда бўлди. Тилла дўко- 
нига бориб, тақинчоқни икки 
баравар қимматига сотиб олдик. 
Эгасига қайтаришни ниятла- 
дим. Аммо уят, андиша ғолиб ке- 
либ, уйингизга келолмадим. 
Мени кечирасизлар, деган 
умидда мана шу йўлни танла- 
дим. Қудангиз томонга хабарла- 
сангиз, эгаси топилади...»

Кўзларимдан дув-дув ёш 
тўкилди. Тезда хабарлашиб, 
занжир эгасини аниқладик. 
Қудамнинг бир дугонасиники 
экан. Эртаси кун омонат эгаси- 
ни топди. У аёл қуда-анда ўрта- 
сига диққатчилик тушмасин деб 
индамаганини айтаркан, қувон- 
ганидан: «Бергувчи ҳам, олгув- 
чи ҳам Аллохдир», дея пичир- 
ларди. Иккимизҳам бетоб ётган 
аёл ҳаққига дуо қилдик.

Муҳаррам ДОВУДХОН қизи,
Наманган шаҳри

ОНА ҚАЛБИ

Аёллар саҳифаси

Аёлнинг сабр-бардоши оила 
пойдевори бўлади. У сабрда қан- 
чалар собит бўлса, оила тотувли- 
ги шунчалар мустаҳкам_ бўлади.

Ҳали-ҳали эсимда. Ўқитувчи- 
лар хонасида «Бадиий асарлар- 
нинг ўқувчилар тарбиясида му- 
ҳим ўрни» мавзуида мажлис 
бўлди. Ўша кезлар телевизорда 
«Баҳор қайтмайди» филми бе- 
рилаётган эди. Гап беихтиёр ўша 
филмга бориб тақалди. Аксарият 
аёллар бош қаҳрамоннинг эри 
ялиниб келса-да, кечирмай ажаб 
иш қилганини сўзлаб, уни мақ- 
ташди. Аммо мен уларнинг бу 
фикрларини маъқуллай олмас- 
дим. Руҳониятим буткул ўзгача

эди. Дабдурустдан директор ёр- 
дамчиси фикримни сўради: «Аёл 
хато қилди...» — дедим. Ҳамма 
ялт этиб менга қаради. Мен фик- 
римда давом этдим: — Унинг 
фарзанди бор. Фарзандининг ота- 
сини кечиришга куч, ирода топа 
олмади. Демак, у аёл ҳаётда на- 
фақат ўзи, балки болалари ҳам 
завол топишига сабаб бўлади... 
Бир аёл фикримни танқид қил- 
ди ва: «Сизнингча, аёл ўзини 
хорлаши керакми?» деди. «Бун- 
дай қилиши хорлик эмас, ма- 
тонат, ўзининг боласи учун, 
оиласининг истиқболи учун бар- 
дошли қадамдир...»дедим мен.

Онам бизга шундай таълим 
берганлар. Онамнинг рўзгор таъ- 
лимлари билан оиламни олтмиш 
йил ҳимоя қилдим. Бу йиллар 
бизнинг қалбимизга ҳам ширин, 
ҳам аччиқхотираларни муҳрла- 
ди. Ш иринига шукр, аччиғига 
бардошли бўлганимиз сабаб ях- 
шиликларга етишдик.

Ажрашиш осон. Жаҳл устида 
ҳаммасини бир зумда ҳал қила- 
сиз. Қалтис кезда аёл ўзини паст 
олиб, тилини, ҳаёсини сақла- 
са, чеҳрасини бузмаса, олам гу- 
листон бўлади. Жаҳлдор эр яна 
унинг бағрига қайтади. Ундан 
ором олади. Эр хато қилса, уни 
кечира билишимиз керак.

Бир куни қизларим ҳаммаси 
йиғилишди. Ҳаммаси бировнинг

хасми. Бир-биригадардларини ай- 
тишади. Ногаҳон кенжамнинг 
сўзлари қулоғимга чалинди: 
«Қачон ойим (қайнона) ҳақида 
эримга бирор нарса айтсам, ях- 
шими, ёмонми, ойимни ҳақдей- 
дилар...» Кулдим. Қизим ажабла- 
ниб менга қаради. Куёвимга шун- 
дай қилишни ўзим ўргатганман, 
дедим. Индамай, ерга қаради.

Оилада катганинг ҳурматини, 
кичикнинг иззатини сақлаш ҳам 
аёлнинг вазифаси. Келин қайно- 
на-қайнотаси дуосини олмаса, 
рўзғорида қут-барака бўлмайди. 
Қайнона билан келиннинг чиқи- 
шиб кетиши қийин. Шунинг 
учун ҳам куёвимга: «Ўғлим, агар 
қизим онангиздан нолиса, гапи- 
га кириб, уларни хафа қилманг. 
Онам ҳақ деяверсангиз, ахийри 
сизга ҳам, менга ҳам гап олиб 
келмайди», деб тайинлаган эдим.

Қизимиз оиласидаги совуқ- 
чиликни кўтариб келаверса, биз 
катгалар мулоҳаза билан иш қил- 
масак, дарров ажрашишга қарор 
қилишади. Айбни қизимнингўзи- 
га юклайман. Куёвни «оқлайман». 
Шунақа йўл тутмасангиз, тез-тез 
кечириб турмасангиз, рўзғор ту- 
тиб бўлармиди?! Аёл зоти жис- 
монан заифа аталса-да, ақли, бар- 
доши билан кучлидир.

САЛИМА ая,
Тошкент шаҳри

Маслаҳатлар
* Онанинг овози болага жуда 

кучли таъсир қилади. Миттивой 
қориндаёқ она овозини бошқа- 
лар товушидан аниқ фарқлайди. 
Бола туғилганидан кейин она- 
сининг овози гўё боланинг ички 
овозигаайланади. Будаврдаона 
боланинг соғлом ва бақувват ўси- 
шини овози орқали «уқгирса», 
миттивойнинг руҳияти унга 
бўйсунади.

* Гўдакни эмизиш даврида 
иложи борича буғдойли таом- 
л ар , гўш т, қ ан д , ш акар , 
қовун, помидор, олхўри, ўрик, 
анжир, шоколад, апелсин, ман- 
дарин емай туриш керак. Жав- 
дар (қора нон), балиқ, жигар, 
пишлоқ, олма, ҳафтада бир-ик- 
кита тухум еган яхши.

* Баъзи аёлларда сут кам 
бўлади. Гўдак тўймайди. Сутни 
кўпайтириш учун кепакли нон 
ейиш, янги соғилган сут, сут- 
чой, шивит, сабзи шарбати 
ичиш керак.

* Боланинг кўп сақич чай- 
наши унда нутқ ривожига сал- 
бий таъсир қилади, у сўзларни 
нотўғри талаффуз эта бошлай- 
ди

* Уйингизда суварак кўпай- 
ишига асло қўйманг. Суварак 
кўпайган уйда яшовчи болалар 
дамқисма (астма) ва бошқа на- 
фас йўли касалликларига тез ча- 
линишади. Чунки суварак ёш бо- 
лаларда дамқисмани қўзғатувчи 
ҳисобланаци.

* Товонларда жойлашган 
нуқталарни уқалаш ички аъзо- 
лар ишига ижобий таъсир қила- 
ди. Ялангоёқ юриш натижасида 
юрак, жигар, кўз, ош қозон, 
ошқозон ости бези, ичаклар, 
ўпка, буйрак фаолияти яхши- 
ланиши мумкин.

* Ялангоёқ юриш боланинг 
асаб тизимига турлича таъсир 
ўтказади. Қуёшнинг жазирама 
нурларидан қизиган қум, ас- 
фалт, майда тошчалар терини 
қўзғатса, илиқ қум, ўт-ўлан- 
лар тинчлантирувчи таъсир 
кўрсатади.

БАРДОШ

Хабарлар

ислом
ВА

О Л А М
Машҳур асарнинг русча нашри

Динлар тарихи бўйича 
йирик мутахассис Карен 
Армстронг ёзган “Муҳам- 
мад пайғамбар тарихи” ки- 
тоби рус тилида нашр 
қилинди. Китоб нашрини 
Россия Муфтийлар кенга- 
ши маъқуллаган.

“Муҳаммад (алайҳисса- 
лом) ҳаётини бундай чуқур 
англаш турли динлар вакил- 
лари орасида бағрикенглик, 

аҳиллик мустаҳкамланишига хизмат қилади”, 
дейилади Муфтийлар кенгаши хулосасида.

Мазкур асар жаҳоннинг кўпгина тиллари- 
га ўгирилган. Муаллиф Пайғамбаримиз 
(алайҳиссалом) ҳақларида ростгўйлик ва 
журъат билан, энг муҳими, самимий, қизи- 
қарли тарзда ҳикоя қилади, дея таъкидла- 
шади китобни чоп эттирган “София” нашри- 
ёти ходимлари.

Мат.ги

Ғг^аго тахмин қилади
Францияда чиқадиган Ғ1даго газетаси Бел- 

гия оммавий ахборот воситаларида чоп этил- 
ган маълумотларга асосланиб, яна йигирма 
йилдан сўнг Брюссел шаҳри аҳолисининг 
кўпчилик қисмини мусулмонлар ташкил эти- 
ши мумкинлигини таъкидлаган.

Лювен шаҳридаги католик университети 
тадқиқотчиси Олевие Серве айтишича, ҳозир 
Белгия пойтахти аҳолисининг учдан бир 
қисми мусулмонлардир.

Айни чокда, мусулмон мамлакатларидан 
келаётган ёшларнинг мамлакат ижтимоий 
ҳаётига мослашуви қийин кечяпти. Шунинг- 
дек, Брюссел аҳолисининг йигирма фоизи

ишсизлар бўлиб, уларнинг кўпи мусулмон- 
лар экани эътиборга олинса, муаммолар 
кўлами янада ойдинлашади.

РИА Новости

Улкан масжид очилди
Уганда пойтахти 

Кампала шаҳрида 
Африка қитъасида 
энг йирик масжид- 
лардан б ир и н и н г 
қурилиши якунланди.

Ливия раҳбари 
Муаммар Қаззофий
қурдиргани учун «Қаззофий Миллий масжи- 
ди» номини олган ушбу байтуллоҳнинг очи- 
лиш маросимида бир қатор шимолий Афри- 
ка мамлакатлари раҳбарлари иштирок этиш- 
ди. Маросим рабиул аввал ойининг ўн ик- 
кинчи куни футбол майдонида ўтказилди.

Мазкур жомеъда ўн икки мингдан ортиқ 
намозхон бир вақтда ибодат ўташи мумкин. 
1972 йили мамлакат раҳбари Иди Амин Уган- 
да мусулмонлари олий кенгашига 12 акр 
ерни масжид қуриш учун ҳадя қилган эди. 
Аммо 2001 йилга келиб, яъни, Ливия раҳба- 
ри унга маблағ ажратганидан сўнггина қури- 
лишда чинакам силжиш кузатилди.

1ША

Фаластинликларни яраштириш 
ҳаракатлари

Фаластин миллий маъмурияти раиси Маҳ- 
муд Аббос Яман президенти Апи Абдуллоҳ 
Салоҳнинг яраштирув ташаббуслари асоси- 
да ХАМАС билан музокараларни тиклашга 
тайёр эканини маълум қилди.

Яман ташқи ишлар вазири Абу Бакр Қур- 
бий айтишича, президент Салоҳ ташаббус-

Хабарлар

ларига ФАТҲ билан ХАМАСнинг муносабати- 
да жидций фарқ йўқ. Бундан олдинроқ ХА- 
МАСнинг расмий вакили Сами Абу Зуҳрий 
Яман ташаббусларининг барчаси қабул эти- 
лишини маълум қилган эди.

Фаластинликларни яраштириш масаласи 
Араб давлатлари лигасининг Дамашқ шаҳри- 
да ўтган навбатдаги мажписида ҳам кенг му- 
ҳокама этилди.

ИТАР -  ТАСС

Болгарияда мусулмонлар халцаро 
қурултойи

Болгариянинг Ловеч 
шаҳрида имомлар ва 
мусулмон арбоблари- 
нинг халқаро қурул- 
тойи бўлиб ўтди.

Болгария бош муф- 
тийлиги ташкил этган 
курултойга бутун дунёдан 

мехмонлар ташриф буюришди. Усмонлилар дав- 
лати арбоби, ислоҳотчи Мидҳат пошо (мил. 1822
-  1884) хотирасига мазкур қурултой у туғилган 
Ловеч шахрида ўтказилди. Шунингдек, Ловеч 
Болгарияда ноёб меъморий ёдгорлик ҳисоблан- 
ган кўҳна жомеъ масжиди сақланиб қолган оз 
сонли шаҳарлардан биридир. Аммо масжид ми- 
нораси вайрон этилганига анча бўлган, уни 
тикпаш юзасидан таклиф этилган бир неча 
лойиҳа тасдиқланмай қолган эди. Қурултойда 
мазкур масапа ҳам муҳокама этилди.

Благовест-инфо

Ҳамкорлик ривожланади
Россия Муфтийлар кенгаши ва Саудия Ара- 

бистони Қироллиги элчихонаси ҳамкорлик- 
да Москва шаҳрида Қуръон ҳофизлари мусо- 
бақаси, шунингдек, долзарб масалалар бўйи- 
ча анжуманлар, ўқув машғулотлари ўтказиш- 
га қарор қилишди. Муфтийлар кенгаши раи- 
си Равил Ғайнуддиннинг Саудия Арабистони 
Қироллиги элчихонасига ташрифи чоғида ана 
шундай ҳамкорлик тўғрисида келишиб олин- 
ди. Саудия Арабистони Қироллигининг яқин- 
да иш бошлаган фавқулодца ва мухтор элчи- 
си Али Ҳасан Жаъфар ўзаро ҳамкорликни 
юксак даражада давом эттириш, ривожлан- 
тириш ниятида эканини таъкидлади.

Мат.ги

Мусулмон-насроний ташаббуслари
Шимолий Америкада мусулмон-насроний 

ташаббусларини ҳаётга татбиқ этиш мақса-

дида ҳар икки дин етакчиларининг учрашу- 
ви бўлиб ўтди. Мазкур ташаббуслар АҚШ ва 
Канада диний жамоалари ўртасида ўзаро 
ҳурмат ва бағрикенгликни мустаҳкамлашга 
қаратилган.

Вашингтон шаҳри яқинида ўтган учрашув- 
да бир неча насроний гуруҳлар вакиллари, 
жумладан, усқуф черковининг динлараро му- 
носабатлар бўйича маслаҳатчиси Гивайн 
Гиборд, черков Динлараро ҳайъат миллий 
кенгаши раисдоши Питер Макари, Шимолий 
Америка Ислом жамияти жамоатчилик би- 
лан алоқалар бўйича директори Муҳаммад 
Санусий ва бошқалар иштирок этишди.

Питер Макари: “Шимолий Америка мусул- 
мон ва насроний арбобларининг бу ташаббу- 
си бир-биримиздан хабардорлик ҳукм сура- 
диган, бизнинг умумий келажагимиз бўла ола- 
диган жамиятни қуришга қаратилгандир”, дея 
таъкидлади. Учрашувда икки жамоа ўртасида 
ишончли муносабатлар ўрнатиш имкониятла- 
ри, умумий манфаатлар доирасини тадқиқ 
этиш ва бир-бирини яхши англаш сари ин- 
тилишлар муҳокама этилди.

МатОпИпе

Бош котибнинг айтганлари
Бирлашган Миллатлар 

Ташкилоти бош котиби 
Пан Ги Мун Ислом Кон- 
ференцияси Ташкилоти- 
нинг Сенегалда ўтган 
мажлисида иш тирок 
этиб, бутун мусулмон 
оламига ишончсизлик ва 
нафрат туйғуларини ифо- 
даловчи “исламофобия”
(Исломдан жирканиш, уни ёмонотлиқ қилиш) 
ҳодисасига тамоман барҳам бериш муҳим- 
лигини таъкидлади.

-  Биз “исламофобия” каби салбий ҳоди- 
сани амалда йўққа чиқаришимиз, салбий иш- 
ларни бутун мусулмон олами билан боғлаш 
ҳолларига чек қўйишимиз керак, -  дея таъ- 
кидлади Пан Ги Мун БМТ қароргоҳида жур- 
налистлар билан учрашуви чоғида.

Баъзи гуруҳларнинг ёмон ишлари туфай- 
ли бутун мусулмонларнинг обрўйини тўкиш- 
га қарши туришни Бош котиб ўзининг ҳам, 
БМТнинг ҳам асосий вазифаларидан бири 
деб айтци. У бағрикенглик, мацаний алоқа- 
лар ва тамадцунлараро мулоқот аҳамиятини 
таъкидлади.

1х1ат№т, 1ША

Хабарлар

Моддий ёрдам эвазига
Жазоирда миссионерлик ташкилотлари фа- 

олияти кунайгани кузатиляпти. Улар авом халқ- 
нинг камбағаплиги, илмсизлигидан фойдала- 
ниб, модций ёрдам кўрсатиш эвазига жазоир- 
ликларни ўз динларига оғдиришяпти, деб ха- 
бар беради “Современная мьюль” газетаси.

“Ал-Арабия” телеканали Жазоирда чиқа- 
диган “Ал-Хабар” газетасига суяниб, мисси- 
онерлар насронийликни қабул қилган ҳар бир 
кишига яхшигина молиявий «ёрдам» бериша- 
ётганини маълум қилади.

Мат.ги

Давлат музейида Ислом кўргазмаси
Санкт-Петербур- 

гдаги Дин тарихи 
давлат музейида 
қарийб йигирма йил- 
лик танаффусдан 
сўнг Ислом ҳақида 
ҳикоя қилувчи дои- 
мий кўргазма очил- 
ди. Кўргазмада Ис- 

лом эътиқоди, динимиз тарихи, мусулмон ха- 
лқлар урф-одатлари, маданияти билан боғ- 
лиқ қимматбаҳо ашёлар, осори-атиқалар кенг 
намойиш этилган.

Кўргазма учун биридан бирига ўтимли 
учта катта хона ажратилган. Музейга келган- 
лар иккинчи хонада Қуръони каримдан тур- 
ли даврда, жумладан, 1905 йили ҳазрати 
Усмон (розийаллоҳу анҳу) Мусҳафидан мит- 
ти ва улкан ҳажмларда кўчирилган нусха- 
ларни томоша қилишлари мумкин.

“Ислам в РФ ”

“Оналик шуҳрати” 
орденини олган ота

Қабарда-Балқар республикаси Бақсан ша- 
ҳарчасида яшовчи Ҳасан Беков “Оналик шуҳ- 
рати” орденига муносиб кўрилди. Ўттиз йил- 
дан буён ҳайдовчилик қилаётган Ҳасан Бе- 
ковнинг бундан етти йил аввал хотини ва- 
фот этган, етти нафар фарзандини тарбия- 
лаш ҳам бутунлай унинг зиммасида қолган 
эди. Ҳасан бу қийин ишни намунали удда- 
лади.

Қабарда-Балқар меҳнат ва ижтимой ри- 
вожланиш вазирлиги матбуот хизмати ваки- 
ли Марина Усмонова айтишича, аёллар ор- 
дени эркак кишига берилиши республикада 
илк бора кузатиляпти.

Қирқ олти ёшга кирган Ҳасан Беков не- 
вара кўрди, бобо бўлди. Катта ўғли Санкт- 
Петербургда ўқияпти.

“Оналик шуҳрати” ордени ва етмиш минг 
рубл пул мукофоти Оила йилига бағишлаб 
ўтказиладиган расмий тантаналар чоғида ўз 
эгасига топширилади.

АМ И -  ТАСС

Эркин баҳсга киришди
Саудия Арабистони пойтахти Риёз шаҳри- 

да мусулмон олимлари билан япон билимдон- 
лари тамаддунлараро мулоқот доирасида дав- 
ра суҳбати ўтказишди. Қувайт, Баҳрайн, Миср, 
Эрон, Иордания, Судан, Сурия, Бирлашган 
Араб Амирликлари, Яман, Индоноезия, Мапай- 
зия ва бошқа мусулмон мамлакатларидан кел- 
ган олимлар япониялик турли соҳа мутахас- 
силари билан «Маданият ва диний бағрикенг- 
лик» мавзуида эркин баҳсга киришишди.

Бундай мулоқотни ўтказишдан мақсад 
Япония биНан мусулмон мамлакатлари ўрта- 
сидаги яхши алоқалар асосини мустаҳкам- 
лашдир.

Япониянинг собиқ ташқи ишлар вазири
2001 йили Яқин Шарққа сафари чоғида 
Ф орс кўрфази мамлакатлари билан ана 
шундай мулоқотлар уюштириш дастурини 
таклиф этган эди. Риёз анжумани мазкур 
дастур доирасидаги иккинчи мулоқотдир. 
Биринчи учрашув 2002 йили Баҳрайнда ўтка- 
зилган эди.

КШ А

“Ислам в Москве”
“Мадина” нашриёти 

“Россия Федерацияси- 
да Ислом” туркумида- 
ги иккинчи китобни -  
«Ислам в Москве»
(М осквада Ислом) 
қомусий луғатини чоп 
эттирди. Мазкур туркум- 
даги биринчи «Ислам 
в Нижнем Новгороде»
(Қуйи Новгородда Ис- 
лом) китоби ўтган йили босилиб чиққан эди.

Қомусий луғатда Москва мусулмон жамо- 
алари ҳаёти, машҳур шахслар, масжидлар, 
тарихий воқеалар, миллий-маданий қадри- 
ятлар ҳақида кенгқамровли маълумотлар 
жамланган.

Шат.ги

МАМЛАКАТ 
ЯНГИЛИКЛАРИ

Ўзбекистонда 
Миср маданияти кунлари

25—31 март кунлари Тошкентда Миср 
маданияти кунлари бўлиб ўтди. Миср мада- 
нияти маркази, Маданият ва спорт ишлари 
вазирлиги, «Ўзбекистон маданияти ва санъ- 
ати форуми» жамғармаси ҳамкорлигида 
ўтказилган мазкур тадбир Миллий санъат 
марказида очилди. Миллий академик драма 
театрида Миср маданияти маркази ва Тош- 
кент шаҳар хотин-қизлар қўмитаси ҳамкор- 
лигида оналар байрами ҳам ўтказилди.

Хаттот олим Авс Ансорийнинг “Араб ёзу- 
вининг ривожланиш босқичлари” маъруза- 
си ҳамда Миср маданият марказида ўтади- 
ган юртимиз олий ўқув юртлари талабала- 
рининг араб тили байрами айниқса қизи- 
қиш уйғотди.

ЎзА

Азиз Мерҳаннинг китоби
Германияда Зиф ид Клайнмихел ва Ин- 

геборг Балдауф, Америкада Христофор 
Мурфи ва Эден Наби, Туркияда Шуайб 
Қорақош ва Фотима Очиқ сингари олим- 
ларнинг Абдулла Қодирий ҳаёти ва ижоди- 
га бағишланган тадқиқотлари сафига Азиз 
Мерҳаннинг “Абдулла Қодирий ва ўзбек ро- 
манининг туғилиши” номли китоби ҳам 
қўшилди. Китоб 2008 йил февралида Анқа- 
ранинг “График” нашриётида чоп этилди.

Китоб муқаддимасида ўзбек адабиёти 
тарихи ва бугунига, адиб ҳаёти ва ижодий 
фаолиятига кенг назар ташланади. Иккин- 
чи бўлимда “Ўткан кунлар” ва “Меҳробдан 
чаён” романлари алоҳида-алоҳида фасллар- 
га бўлиб тадқиқ этилган.

Баҳодир КАРИМ

Янгича “№ х1а”
Наврўз умумхалқ байрами арафасида 

янги  таш кил топган “ Оепега1 Мо1ог8 
и/Ьек1х1ап” қўшма корхонаси “Ўзэкспомар- 
каз”да жамоатчилик эътиборига янгича 
“Кех1а”ни ҳавола этди.

Янги уловнинг ички ва ташқи кўрини- 
шида ўзгаришлар кўп. Унинг мотори 105 от 
кучига эга бўлиб, ҳаво ютгич ёрдамида со- 
вутилади.

ЎзА

Мактубларда манзаралар »
Мурувват

Динимизда қарин- 
дошлик ипларини мус- 
таҳкамлаш, улар билан 
чиройли муносабатда 
бўлишга кўп таъкидлар 
бор. Атрофда содир 
бўлаётган воқеа-ҳодиса- 
ларга гувоҳ бўлатуриб, 
бир нарсага амин 
бўлдим, қариндошлар 
тугул, ўз яқинларимизга 
ҳам тузукроқ оқибат 
кўрсатмай, ўзимиз би- 
лан ўзимиз овора бўлиб 
қолаётган эканмиз. Гоҳ 
бемор бўлиб шифохона- 
да ётган отамиздан, гоҳ 
иши юришмай қийин 
аҳволга тушган акамиз- 
дан, гоҳ бахтга ёлчимай 
бола-чақаси билан 
зўрға кун кечираётган 
синглимиздан ҳам ҳол- 
аҳвол сўрашга вақт ёхуд 
имкон тополмаймиз. Ка- 
мига турли баҳоналар- 
ни қалаштириб, ўзимиз- 
ни «оқлаб оламиз».

Яқинда дўстим билан 
меҳмонга бордик. Бир 
оз вақт ўтгач, меҳмон- 
лар орасида бир киши 
ўрнидан қўзғалди. Шун- 
да мезбон унга кўп му- 
лозамат қилиб, уни ку- 
затди. Бунчалик обрў- 
эътибор қозонган бу ки-

ш ига ҳавас қилдим. 
Билсам, у киши мезбон- 
нинг укаси экан. Ака- 
уканинг меҳр-оқибати- 
дан ғояттаъсирландим. 
О рам изда саноқли 
бўлса-да муравватли 
кишилар борлигидан 
қувондим...

Шуҳрат ХУДОЙНАЗАР,
Янгиобод тумани

Гўзал озуқа
Қалб маънавий озуқа 

олиб турмаса, кучсизла- 
нади, занглайди. Занг- 
лаган қалбда имон су- 
саяди, эътиқодга путур 
етади. Яқин бир кишим- 
ни йўқотганимда бу ҳол- 
нинг яққол исботини 
кўрдим. Тушкунликка ту- 
шиб, умидсизликка бе- 
рила бошладим. Шун- 
дай кезларда динимиз 
тарихига доир бир китоб 
қўлимгатушиб қолди. 
П а й ға м б а р и м и зн и н г 
(апайҳиссапом) ва у зот- 
нинг оила аҳлларининг 
имон йўлидаги изтироб- 
ли ҳаёти қалбимни 
ларзага келтирди. Ай- 
ниқса, у зотнинг суюк- 
ли завжалари Ҳадича, 
Ойша оналаримизнинг, 
қизлари Фотима, Зай- 
наб ва Руқиянинг руҳо- 
ниятидаги гўзалликғоят 
таъси рланти рди.

Қалбим бирдан 
ёриш ди, аста-секин  
осойиш топди. Ўзимда 
яхши кунларга умид 
пайдо бўлди, турмушим- 
дан завқ ола бошладим. 
Эндигина ҳаёт остона- 
сида турган фарзандла- 
рим нинг осуда умри 
учун суянчиқ бўлишим 
зарурлигини ҳис қил- 
дим...

ҲУСНИДАХОН,
Куқон шаҳри

Шеърият

Абдулҳай НОСИР

ТЛадинада 
о4 бплан юрдим

* * *

М адинада ой билан юрдим,
Қўлим тутди ёғдулар олам. 
Кўзларимда музаффар юртим 
Ҳеч тугамас ш арафи билан.

М акка олий, минорлар юксак, 
Қалдирғочлар учиб етмаган.
Аммо юртим кўксини тоғдак 
Тутмаганлар бундан ўтмаган.

М адина ҳам,
М акка ҳам суюк,
Ҳайратларга айланган шаҳар. 
Боболарим руҳларин тирик 
Кўриб, шошиб уйғондим саҳар.

Билсам, кўкни тутган дуолар, 
Дилларимга қуйилган гулшан 
Берунийлар, Ибн Синолар, 
Бухорийлар ёғдуси экан.

* * *

Ш айтон деганларин билдим улғайиб, 
Ёлғончи васваса, ғазаб, ўт экан.
Ўзи ҳам,
сўзи ҳам кўринмас бир ғайб,
Рўпара бўлса гар куйган дуд экан.

Мен бу ўтни буткул сўндирай дея 
Неча йил эрта-кеч жидду жаҳд қилдим. 
Охири мажақлаб ўлдирай дея 
Тош олиб, М инога “жангга” интилдим.

М аконин топдим деб қувонганимда, 
Ҳожилар қатори тош отиб талай: 
М аконим қонингда, дея ёнимда 
Турарди ўзи ҳам тош отиб, ҳай-ҳай...

* * *

Бухородан чиқиб пойи пиёда 
Ж аҳонга йўлларин солган болажон.

Ж аҳон гулларидай кулиб зиёда,
Меҳрга айланиб қолган болажон.

Мен сизни изладим,
У зоқ изладим...
Қитъалар, кентларни кезиб оввора. 
Сизними ё асли 
ўзни изладим?
Топсаму қадрига етсам деб зора...
Сабрлар қилибсиз,
Оч-наҳор сабр,
Кўзингиз тубида ҳикмат — билибсиз... 
Бухородан чиқиб,
Кўриб-да жабр,
Сочилган меҳрни йиғм оқ бўлибсиз.

Сиз кезган оламлар ёриш иб бугун,
Уфққа ёйиб-да хитобларини —
Юлдузли самога дил очиб мамнун, 
Ўқимоқда “Саҳиҳ...” китобларини.

Тошкент

Ортиқбой ҳожи ЮСУПОВ

(Кимоага машлама 
юкптни

* * *

Тўғри йўлда яш ай десанг, имонга боқ, 
Сўз айтишдан олдин ўйла, имконга боқ. 
Дилда имон, танда ҳиммат, эҳсон бўлса, 
Охиратда жаннат деган маконга боқ.

* * *
Оёғинг кўтарса, ўрнингдан тургил, 
Замин бағридасан, олдинга юргил. 
Кимсага ташлама ю кингни зинҳор,
Кибр ила ўзингни айламагин хор.

* * *

Бойлар кўпдир бу дунёда, йўқсил кам эмас, 
Уларнинг ҳам кўпи Аллоҳ ш укрини демас. 
Бу шундайин бир кам дунё, кўз очдир доим, 
Ўзинг инсоф бергил энди бизга, Худойим.

Шеърият

* * *

Синов дунёсида билиб қил иш инг, 
Бош лама бир иш ни ўгмаса тишинг.
Ҳар бир сўз, ҳаракат бўлса ҳисобда, 
Азобга қолдирмас сени қилмиш инг.

Тошкент 

Салоҳиддин ҲОТАМОВ

Ш у я с с а р  э м  

к^нгнл тр^лтнн
Аллоҳдан қўрқмагунча

Бош ни кўп мағрур тутма,
Д унёнинг бир камисан.
Кимнингдир дарди сенда, 
Кимнингдир малҳамисан.
Гоҳ душманга дўст бўлдинг,
Гоҳ дўстлар ҳамдамисан.
Ким бўлма, отами ё 
Ўғил, қиз, онамисан —
Тўғри йўл тутмагунча 
Ш айтоннинг “одами”сан.

Аллоҳга бош эгмайин.
Сўзига ш ак келтирсанг,
Бир офат юборгайдир 
Тавба қилмай қутурсанг.
Йиғлаб сиғин, кечирса,
М уродингга етурсан.
Ким бўлма, отами ё 
Ўғил, қиз, онамисан —
Тўғри йўл тутмагунча 
Ш айтоннинг “одами”сан.

Ён-верингга бир қара,
Ким ларнинг улфатисан.
Яш надинг, бир кун яна 
Тупроқнинг бир қатисан.
Ш укр айла, Аллоҳга қул,
Муҳаммад умматисан.
Ким бўлма, отами ё 
Ўғил, қиз, онамисан —

Тўғри йўл тутмагунча 
Ш айтоннинг “одами”сан.

Ғафлат босса шууринг, 
Гумроҳга айлантирар. 
Ўжарлик завқ-суруринг 
Оҳ-воҳга айлантирар. 
Душман текис йўлингни 
Чўнг чоҳга айлантирар. 
Ким бўлма, отами ё 
Ўғил, қиз, онамисан — 
Тўғри йўл тутмагунча 
Ш айтоннинг “одам и”сан.

Ҳар неки бало келса,
Ўз тилингдан келгайдир. 
Икки нафсинг тиймасанг, 
Албатта хор қилгайдир. 
Умринг ўтар, ғам-алам 
Ю рак-бағринг тилгайдир. 
Ким бўлма, отами ё 
Ўғил, қиз, онамисан — 
Тўғри йўл тутмагунча 
Ш айтоннинг “одами”сан.

Дуо

Аллоҳим, қулингман, муродга етказ, 
Кўзларим ёшини инобатга ол.
Ш айтон васвасасин қалбимдан кетказ, 
Ўзинг ёрлақагин, ҳақ йўлингга сол.

Ўзинг муяссар эт кўнгил тўқлигин,
Беш кунлик дунёга алданиб қолмай. 
Сенинг изингдадир бору йўқлигим, 
Синовларинг ичра ҳоримай, толмай.

Илоҳи, қўрқувдан борлиғим титрар, 
Умид раҳматингдан — кетажак вақтим. 
Ҳар он, ҳар сония Сен томон элтар — 
Саждагоҳдан топдим йўқотган бахтим.

Ўзинг меҳрибоним, бегона тутма, 
Инобатга олгин кўздаги ёшим.
Калбимда иш қ ўтин асло совутма, 
Тавба-истиғфордан чиқмасин бошим.

Ургут

Хотира

ЖЙҲОНГЙШТЙ ОАИМ
Ислом оламмнинг 

машҳур сиймолари- 
дан бири Абдурашид 
Иброҳим дунёга кел- 
ганига бир юз эллик 
бир йил тўлди.

Ҳаёти ажабтовур 
воқеаларга бой бу 
фозил инсонни она 
ватани Татаристонда 
ва Туркияда яхши 
б и л и ш ад и . Шу 
қаторда уни Ўзбеки- 
стонда ҳам ёдга олиш 
учун етарли асос бор. 
У замона зайли би- 
лан Сибирга бориб 
қолган бухоролик 
ўзбек Умар билан 
бошқирд қизи Афи- 
фа хонимнинг фар- 
занди бўлган. Абдура- 
шид Иброҳимнинг 
“ Миръот” журнали

1903 йил 17-сонида эълон қилинган “Сибирия 
мусулмонлари” мақоласида айтилишича, XVII- 
XVIII асрларда Ўрта Осиёдан бир қанча оилалар 
Сибирга кўчиб боришган ва ўзларини «бухоро- 
ликлар» деб аташган.

Абдурашид Иброҳим 1857 йил 23 апрелида 
Тобол губерниясининг Тара уездида дунёга кел- 
ган. Бошланғич маълумотини уезд яқинидаги рус 
овулида олгач, ота-онаси уни Қозон яқинидаги 
Арча тумани мадрасасига олиб боришган. Абду- 
рашид йигирма ёшига кддар шу мадрасада ўқийди. 
Сўнгра дўст-ёрлари билан Урта Осиёга келиб, 
одамларни ўқув-ёзувга ўргатиб, диний билим ва 
тарбия беради.

Аммо Абдурашид бу ерда кўп турмади. Мақ- 
сади билимини ошириш эди. Бир оз маблағтўпла- 
гач, 1879 йили Истанбулга борди, ундан Мади- 
нага йўл олди. У ерда тўрт йил яшаб, Ислом 
дини асосларини чуқур ўрганди. Маҳаллий ула- 
молар ва ибодатга келган ҳожилар билан тани- 
шиб, дунёқарашини кенгайтирди. 1881 йили Ис- 
танбулга қайтди. Турк жамиятининг пешқадам 
вакиллари билан, шунингдек, мадрасалар ва 
улардаги ўқув ишлари билан танишди. Ўқув да- 
стурида дунёвий фанлар ҳам салмоқли ўрин эгал- 
лагани унга кучли таъсир қилди.

1892 йили Оренбургдаги диний бошқармада 
қози бўлди. Муфтий Султонов ҳаж сафарига кет-

ганида эса, вазифасини бажарди. Абдурашид 
Иброҳим 1894 йили яна Истанбулга бориб, ди- 
ний ишларни ўрганади, чор ҳокимияти шарои- 
тида яшаётган ватандошлари билан турк халқи- 
нинг ижтимоий, маданий-маърифий ҳаётини тақ- 
қослади. Унинг шу ҳақцаги фикр-мулоҳазалари 
жамланган “Чўлпон юлдузи” китоби (Истанбул, 
1895), машҳур татар адиби Олимжон Иброҳим 
ёзишича, чор ҳокимиятининг руслаштириш си- 
ёсатига қарши кураш руҳи билан суғорилган 
боис, 1905 йил инқилоби кунларида катта акс- 
садо берган эди.

Абдурашид Иброҳим гарчанд 1896 йил Тара 
уездига қайтган бўлса-да, бу ерда узоқ яшамай- 
ди. 1897 йили саёҳат истагида Истанбулга келади. 
Ундан Миср, Фаластин ва Ҳижозга ўтади. Фран- 
ция, Италия, Австрия, Сербия, Болгарияга бо- 
ради. Сўнгра Россиянинг жанубий чегаралари 
орқали Кавказда бўлади. Каспий денгизи орқали 
Бухорога келиб, Туркистон ва Еттисувда бир оз 
туради-да, Сибир карвон йўли билан яна туғил- 
ган шаҳрига қайтиб боради.

Жаҳонгашта олимнинг катта дунёдан узилган 
кичик бир шаҳарда яшаши маҳол эди. У 1899 
йили Петербургга келиб, ижтимоий-сиёсий фа- 
олият билан шуғулланади, татар тилида бирин- 
чи газета чиқариш ҳаракатига тушади. Рухсат 
ололм агач , 1900-1903 йиллари “ М и ръот” 
(“Кўзгу”) номли баёзни нашр этди. Йигирма ик- 
кита сони чиққан ушбу баёз ўша йиллари татар 
ёшларининг севимли нашрига айланиб, тарбия- 
сига яхши хизмат қилган.

Тараққийпарварона интилишлари чор махсус 
хизматининг метин қояларига урилган Абдура- 
шид Иброҳим яна Истанбулга йўл олади. Бироқ
1904 йилда чор ҳукуматининг топшириғи билан 
Истанбулда ҳибсга олиниб, Одессадаги қамоқ- 
хонага келтирилади. Таниқли татар жамоат арбо- 
би қамоққа олингани тўғрисидаги хабар Россия- 
га ёйилгач, жамоатчиликнинг аралашуви билан 
озодликка чиқиб, яна фаол ишлай бошлайди: 
Бутунроссия мусулмонларининг қурултойлари- 
ни ўтказиш ва Бутунроссия мусулмонлари итти- 
фоқини тузиш ташаббускорларидан бири бўла-
ДИ.

Биринчи рус инқилобидан кейин, яъни, 1905- 
1907 йиллари Абдурашид Иброҳим Петербургда 
татар тилида “Улфат” газетаси, араб тилида 
“Ат-Тилмиз” журналини чиқаришга эришади. 
Газета тўрт минг нусхада нашр этилиб, татар 
ўқувчилари орасида катта шуҳрат қозонган бўлса 
ҳам, узоқяшамади. Чор ҳокимияти дастлаб газе-

та, сўнгра журнал нашрини тўхтатиб қўйди. 
Шундан кейин Абдурашид Иброҳим “Улфат” 
ўрнига “Нажот” номи билан мажмуа чоп эта бош- 
лади. Аммо бир-икки сони чиққанидан кейин 
мажмуа ҳам ёпиб қўйилди.

Абдурашид Иброҳим шу йиллари Россия 
ҳудудларида яшаган мусулмон халқларнинг мил- 
лий манфаатларига доир сиёсий-ижтимоий 
қарашлари ифодаланган “Демократия” китоби- 
ни нашр эттиради.

Тазйиқ ва таҳдиднинг кучайиши уни 1907 
йили яна сайёҳлик таёғини қўлга олишга маж- 
бур этади. Абдурашид қози (уни татарлар шун- 
дай атайдилар) Ш арқий Туркистон, Бухоро, 
Самарқанд, Еттисувга боради. 1908 йили оила- 
сини Қозонда қолдириб, сафарини давом этти- 
ради. У йўлда кўрган-кечирганлари асосида “Ис- 
ломият дунёси” ва “Давр-олам” саёҳатномалари- 
ни ёзади. Бу асарлар айни вақтда “Баёнил ҳақ” 
(Қозон) ва “Сироти мустақим” (Истанбул) га- 
зеталарида босилиб, турк дунёси бўйлаб тарқа- 
лади.

Олим ўша йиллари Японияга бориб, олти- 
етти ой яшайди. Шаҳзода Ито, нуфузли япон 
амалдорлари ва жамоат арбоблари билан муло- 
қотда бўлиб, Ислом дини тўғрисида маърузалар 
ўқийди. 1909 йили Токиода “Азия гекай” деган 
Ислом тижорат жамиятини ташкил қилади. Ис- 
ломни қабул қилиб, «Абубакр» исмини олган 
япон дипломати Оҳарани унга раис этиб тайин- 
лайди. Абдурашид қози мазкур жамият фаоллари 
ёрдамида японлар ўртасида Ислом дини кенг та- 
рқалишига эришади.

1911 йили Ш имолий Африкадаги Туркияга 
қарашли ерларни забт этиш учун Италия ус- 
монлилар мамлакатига қарши уруш бошлайди. 
Туркияни Ислом оламининг маркази деб билган 
ва қадрлаган Абдурашид Иброҳим Тараблус шаҳ- 
рига бориб, курашаётган мусулмонларга ёрдам 
бериш чораларини ахтаради. Биринчи жаҳон уру- 
ши йилларида эса Усмонли салтанати аъзоси 
бўлган австро-герман иттифоқи манфаатларини 
ҳимоя қилувчи тадбирларда иштирок этади.

Абдурашид қози ўтган аср 10-йиллари бош- 
ларида Туркистон ўлкасига сафари вақгида Абу- 
бакр (Оҳара)ни ҳам олиб келган. Туркистон шаҳри 
политсия приставининг 1912 йил 4 июнда Чим- 
кент уезди бошлиғига йўллаган хатида бу ҳақда 
маълумотлар мавжуд:

“ Чимкент уезди бошлиғи жанобларига
...Шуни маълум қиламанки, жосуслик маъ- 

лумотларига қараганда, бундан тахминан икки 
йил аввал ўзини Абдул Рашид афанди деб атаган 
бир татар келди; туркистонлик савдогар сарт Тош- 
муҳаммад Юсуфбоев ва туркистонлик савдогар 
сарт Носир Миртолиповнинг (Миржалилов бўли- 
ши керак — Н.К.) уйларида яшади. Миржалилов 
билан бирга шаҳар кезиб, туркистонлик савдо-

гарлар ва шаҳарнинг бадавлат аҳолиси билан уч- 
рашди. Туркистонлик савдогар Анорбой Сўфи- 
боевнинг уйида меҳмон бўлди. Бир неча кундан 
кейин Тошкентдан чиқиб, Андижон, Қўқон ва 
Бухорога борди. Бир ўғли борлигини ва унинг 
Японияда яшаётганини айтди. Ўзи хусусида 
сўзлаб, Петербургда фармонли мулла бўлганини 
гапирди. Иброҳимовнинг сурати билан сарт Ҳамро 
Хўжа ўртасида ҳеч қандай ўхшашлик йўқ, араб 
Абубакр тўғрисида эса ҳеч қандай маълумотга 
эга эмасмиз... Кейинги маълумотлар тўпланиб бо- 
рилади ва қўшимча тақдим қилинади.

Мазкурни тасдиқлаб,
Туркистон ш. политсия пристави, штабс-ка- 

питан Краинский”.
Абдурашид Иброҳим 1910—1912 йилларгача 

ҳам туркистонлик зиёлилар билан учрашиб, ўлка- 
даги воқеалардан маълум даражада хабардор бўлиб 
турган. 1908 йили Аҳмаджон Бектемиров муҳар- 
рирлигида Тошкентда 
нашр этилган “Осиё” 
газетасининг илк со- 
нида Абдурашид қози- 
нинг қутлови, мақо- 
ласи босилган.

Абдурашид Ибро- 
ҳим 1917 йил феврал 
инқилобидан кейин 
Россия ҳудудларида 
яшовчи мусулмон ха- 
лқлар ҳаётида жиддий 
ўзгаришлар рўй бера- 
ди, уларнинг ижтимо- 
ий ва сиёсий ҳуқуқла- 
ри тикланади, деган 
эзгу умид билан яша- 
ди. Аммо совет ҳоки- 
миятининг бу борада 
Чор ҳоким иятидан  
заррача фарқ қилмаёт- 
ганини кўрган қози 
1922 йили Петроград- 
ни тарк этиб, 1933 
йили Японияга бош 
олиб кетгунига қадар 
асосан Истанбулда яшади. Сўнгра Ислом тижо- 
рат жамияти фаолиятини жонлантириш мақса- 
дида Ҳиндистон, Малайзия ва Индонезия мам- 
лакатларида бўлди. 1937 йили Токио жомеъ мас- 
жиди қуриб битказилгач, вафот этгунига қадар 
(1944 йил) шу масжидда имом-хатиб бўлиб хиз- 
мат қилди. Унинг саъй-ҳаракатлари билан Ислом 
дини 1939 йили Японияда расмий равишда эъти- 
роф этилган.

НАИМ КАРИМОВ,
филология фатари доктори, профессор

Багрикенгик

ДИНИМИЗНИНГ АСЛ
Кейипги 10-15 йилдан бери Ғарб сиёсатчилари ва матбуотчилари орасида “ислом” мавзуи 

энг кўп тилга олинадиган мавзу бўлиб қолди. Ора-чира қулоққа чалиниб қоладиган ижобии 
фикр-мулоҳазалар қаршисида асосан салбий муносабат устунлик қилиб келяпти. Кўп жиҳат- 
дан ўзларининг ташаббуслари ва хатти-ҳаракатлари туфайли дунёда кечаётган турли-туман 
бшо-қазоларга Ислом динини айбли қилиб кўрсатиб, омманинг фикри чалғитиляпти.

“Ислом терроризми”, “Ислом фашизми” каби бир-бирига қовушмаган ибораларга аллақачон 
қулоқлар ўрганиб ҳам қолди. Ҳолбуки, Ислом динимиз дунёга ҳурлик ва адолатни келтирган 
диндир. Бу ҳақиқатни инсофли кўзларгина кўради, инсофли юракларгина ҳис этади, инсофли 
онгларгина қабул этади.

Бу ҳақсизликларга қарамай, Ислом динимиз ўзининг бағрикенглигини, инсонпарварлигини яна 
бир бор кўрсатди. 2006 йили дунёнинг турли мамлакатларидан ўттиз саккиз нафар Ислом дини 
арбоби Рим Папаси Бенедикт XVI га Очиқ хат ёзиб, Ислом дини билан насроний дини вакиллари

“ ЎРТАМИЗДАГИ УМУМИЙ 
СЎЗГА КЕЛАЙЛИК...”

Дунё насроний дини пешволарига очиқ хат

Рим Папаси Бенедикт XVI га 
Константинопол патриархи Варфоломей I  га 

Агександрии ва Бутунафрика патриархи Фёдор II га 
Улуг Антиохия ва Бутуншарқ 

патриархи Игнатий IV га 
Иерусалим патриархи Феофил III га

Москва ва Бутунрусия патриархи Алексий II га 
...ва барча насроний черкови раҳбарларига

Меҳрибон ва ра\мли Аллоҳ номи ила.
«Мусулмонлар билан насронийлар ер юзи 

аҳолисининг ярмидан кўпини ташкил этишади. 
Бу икки жамоа ўртасида тинчлик ва адолат бўлма- 
са, дунёда тинчлик-осойишталик бўлмайди. Одам 
болаларининг келажаги мусулмонлар билан нас- 
ронийларнинг ўзаро муросасига боғлиқ. Ҳолбу- 
ки, ўртамизда бир-биримизни тушунишга асос 
бор. Бу асос иккала диннинг ҳам энг буюк амри- 
дир. Бу амр Ягона Аллоҳга муҳаббат, атрофда- 
гиларга муҳаббатдир. Бу амрни биз Ислом ва 
насроний китобларида қайта-қайта учратамиз.

Ягона Яратувчи, Унга 
муҳаббатнинг лозимли- 
ги, атрофдагиларга му- 
ҳаббатнинг лозимлиги — 
Ислом билан насроний 
дини ўртасидаги уму- 
мий замин (асос) мана 
қасрда.

Қуръони каримда: “У
— Аллоҳ Ягона, Аллоҳ 
эҳтиёжсиз” (112:1—2), 
дейилган.

Аллоҳга муҳаббат - 
нинг лозимлиги тўғри-

сида Қуръони каримда: “Парвардигорингнинг но- 
мини ёд эт ва ўзингни Унга тўла бағишла” (73:8), 
дейилган.

Атрофдагиларни яхши кўриштнт лозимлиги 
тўғрисида Пайғамбаримиз Муҳаммад (алайҳис- 
салом) бундай деганлар: “То ўзингизга раво 
кўрган нарсани ўзгаларга ҳам раво кўрмагуни- 
нгизча комил мўмин бўла олмайсиз”.

Қуръони карим мусулмонларга Китоб берил- 
ган (яҳудий ва насроний)ларга ушбу чақириқни 
етказишни буюради: «Айт: Эй Китоб берилганлар! 
Бизга ҳам, сизга ҳам умумий бўлган сўзга келинг- 
лар — Ёлғиз Аллоҳгагина қуллик қилайлик. Унга 
ҳеч нарсани шерик қилмайлик ва Аллоҳни қўйиб, 
бир-бировларимизни худо қилиб олмайлик”. Агар 
юз ўгирсалар, “Гувоҳ бўлинглар, биз, албатта, му- 
сулмонлармиз”, денглар» (3:64).

Шунинг учун биз мусулмонлар Қуръони ка- 
римда айтилганига амал қилиб, насронийларни 
ўртамизда умумий бўлган икки нарса — Аллоҳни 
яхши кўриш, атрофдагиларни яхши кўриш ҳақида- 
ги амрга итоат қилиб, биргаликда битта йўлдан 
боришга таклиф этамиз.

Ўртамиздаги умумий сўз нималарда кўринади:
“Парвардигорингнинг йўлига донолик ва чи- 

ройли насиҳат билан чақир ҳамда улар билан энг 
гўзал услубда мунозара қил. Албатта, Парварди- 
горингнинг ўзи Унинг йўлидан тойганларни яхши 
билади ва тўғри йўлда бораётганларни ҳам яхши 
билади” (16:125).

Исломда Аллоҳни яхши кўриш
Исломда имон шиори икки нарсага ишо- 

нишдир: “Аллоҳдан ўзга илоҳ и ўқ 'лш т а  ва “Му- 
ҳаммад Унинг элчиси" эканига. Бу икки иқрор

Ьа/рикенгик

МОҲИЯТИ я х ш и л и к
ўртасида ўзаро фойдали мулоқотлар бошлаш таклифи билан чиқди. Орадан бир йш ўтиб, 2007 йил 
октябрида жаҳондаги етакчи Ислом уламолари, мусулмон ташкшотлари раҳбарлари ва мутафак- 
кирларидан бир юз ўттиз саккиз киши дунё насронийларининг руҳоний раҳбарларига мактуб юбориш- 
ди. Бу иккала хатга дунё жамоатчилиги катта эьтибор берди, матбуот кенг ёритди.

Натижа ўлароқ бутун олам католиклари маркази Ватикан билан яқиндан алоқалар ўрнатилди, 
Ислом ва насронийлик олимларидан иборат доимий ишлайдиган мажлис ташкил этилди, яқин 
вақтларда Ватиканда Папа билан Ислом олимлари учрашуви кутиляпти. Католик ва нротестант 
руҳоний пешволаридан катта бир гуруҳи мусулмонларга жавоб хати йўллади.

“Ҳидоят ” журнали олдинги сонларидан бирида “Ислом ва олам ” устунида бу ҳақда кичик хабар 
берган эди. Энди ўша мактубларнинг ўзини қисқартириб эьлон қиляпмиз. Токи одамлар Ислом 
динимизнинг асл моҳияти яхшилик ва фақат яхшилик эканини ўзлари ажратиб олсинлар.

Таҳририят

Исломни қабул қилишнинг мажбурий шартидир. 
Ким буларни тан олса, мусулмон ҳисобланади, 
ким тан олмаса, мусулмон эмас. Бу қоидани пай- 
ғамбаримиз Муҳаммад (алайҳиссалом) бундай 
тушунтирганлар: “ Мен ва бошқа пайғамбарлар 
айтган сўзларнинг энг яхшиси бу: Аллоҳдан ўзга 
илоҳ йўқ, У Бирдир ва шериги йўқцир, Ҳукм 
Уники ва мақтов Унгадир, У ҳар нарсадан Қуд- 
ратлидир”.

Бу сўзлар Аллоҳни севиш ва Унга сиғиниш- 
нинг йўл-йўриқларини тушунтиради.

“У Бирдир” деган сўз мусулмонларга улар чин 
юракдан фақат Битта Аллоҳга сиғинишлари ло- 
зимлигини уқтиради. Зеро, Қуръони каримда: 
“Аллоҳ Одамга бир баданда иккита юракни ато 
этмаган” (33:4), деб марҳамат қилинган.

“Унинг шериклари йўқ” деган сўз мусулмон- 
ларга улар фақат Аллоҳга сиғинишлари ва юрак- 
ларида Унга ҳеч кимсани ва ҳеч нарсани тенг қил- 
масликлари кераклигини уқтиради. “Одамлар ора- 
сида Аллоҳцан ўзгаларни Унга тенг тутадиганлар 
ва у (ўзга)ларни Аллоҳни севгандек севадиган ким- 
салар бор. Аммо имон келтирганлариинг Аллоҳга 
муҳаббатлари қатгиқцир- Золимлар азобни кўрган 
чоқларида бутун куч-қувват Аллоҳга хослнгини... 
курганларида эди!” (2:165).

“Ҳукм Уники” сўзи мусулмонларга онглари доим 
Парвардигорни эслаш билан банд бўлиши лозим- 
лигини уқгиради, чунки У одамнинг ҳар қандай 
фикри, билими ва онгига ҳокимдир. Ҳамма нарса 
Аллоҳнинг измидадир. “(Мутлақ) ҳукмронлик изми- 
да бўлган, ҳар нарсага қодир Зот (Аллоҳ) буюкдир” 
(67:1) ояти каримаси шуни ифода этади.

“Мақтов Унгадир” сўзи мусулмонларга, улар 
қандай ҳолда бўлмасинлар, Парвардигорга шукр 
қилишлари ва Унга ишонишлари лозимлигини 
уқтиради. Барча неъматлар учун одамлар ҳамиша 
Унга ҳамд айтишлари керак. “Аллоҳ осмонлар ва 
Ерни яратган ва осмондан сув (ёмғир, қор) ёғди- 
риб, у сабабли сизларга ризқ бўладиган мевалар- 
ни чиқарган Зотдир. У амри билан денгизда сузиб 
юриши учун кемаларни сизларга бўйин сундирди, 
яна дарёларни ҳам сизларга бўйин сундирди. (Бел-

гиланган) йўналиши бўйлаб тинимсиз ҳаракат 
қилиб бораётган қуёш билан ойни бўйин сундир- 
ди, кеча билан кундузни сизларга бўйин сундирди. 
Шунингдек, сизларга сўраган ҳамма нарсалари- 
нгдан аго этди. Агар сизлар Аллоҳнинг инъом- 
ларини санамоқчи бўлсаларинг, саноғига ета ол- 
майсизлар. Ҳақиқатан, инсон зоти ўта золим 
ва жуда шукрсиздир” (14:32—34).

Ҳолбуки, муқадцас Қуръоннинг биринчи ва 
муҳим сураси Фотиҳа Парвардигорга ҳамд билан 
бошланади. “Меҳрибон ва Раҳмли Аллоҳ номи 
ила. Ҳамд оламларнинг парвардигори Аллоҳга- 
дир, (У) Меҳрибон ва Раҳмли, Дин (жазо) куни- 
нииг Эгасидир. Сенгагина ибодат қиламиз ва 
Сендангина мадад сўраймиз. Бизни Тўғри Йўлга 
бошлагин — бундай йўлни Сен ғазабга дучор 
бўлмаганларга ва залолатга кетмаган (адашма- 
ган)ларга инъом қилгансан” (1:1—7).

Мусулмонлар бир кунда камида ўн етти марта* 
ўқийдиган Фотиҳа сураси чексиз меҳрибонлик ва 
раҳмлилик учун Аллоҳга шукр қилиш кераклиги- 
ни уқгиради ва Қиёмат Кунини эслатади. Зотан, 
шукр ўша Кунда айниқса энг керак бўлади. Ва биз 
гуноҳларимиз кечирилишини умид қиламиз.

“У ҳар нарсадан Қудратлидир” сўзи мусулмон- 
ларга Аллоҳнинг қудратини эсда тутишни ва шу- 
нинг учун Ундан қўрқишни уқтиради. Қуръони 
қарим: “Аллоҳцан қўрқинглар! Билинглар: Аллоҳ 
Ўзидан қўрқувчилар билан биргадир” (2:194)', 
“Аллоҳ йўлида (молларингиздан) беринглар ва ўзла- 
рингни ҳалокатга ташламанглар! Яхшилик қилинг- 
лар! Албатга, Аллоҳ яхшилик қилувчиларни сева- 
ди” (2:135), деб буюради. Аллоҳцан қўрқиш сабаби 
ила мусулмоннинг ҳар бир иши, ҳаракати ва ти- 
ришиши тўласича Аллоҳ учун бўлиши керак.

Насронийликда Аллоҳга муҳаббат
Эски А зднинг асосий қисми Иккинчи 

Қонунда бундай дейилган: “Тингла, эй Исроил! 
Парвардигоримиз бўлган худованд ягона Аллоҳ-

* Бу ерда беи/ вақт намознинг фақат фарз қисмлари 
назарда тутиляпти. — Таҳририят.

Бағрикенглик

дир. Парвардигоринг бўлган Аллоҳни бутун қал- 
бинг билан, бутун жонинг билан, бутун кучинг би- 
лан севгин” (Иккинчи Қонун 6:4—5).

Янги Аҳдда ҳам шу амр бор. Исо Масиҳдан энг 
муҳим амр ҳақида сўрашганида, у бундай жавоб 
қилган: “Парвардигоринг бўлган Аллоҳни бутун 
қалбинг билан, бутун жонинг билан ва бутун онгинг 
билан севгин. Мана шу биринчи ва энг буюк амр. 
Иккинчи бунга ўхшаш амр эса, ёнингдаги одамни 
худди ўзинг каби севгин. Бутун илоҳий буйруқ ва 
барча пайғамбар мана шу икки амрга таянади” 
(Матто Инжили 22:37—40), деб жавоб қилган...

Шу муносабат билан Пайғамбаримиз Муҳам- 
мад (алайҳиссалом) сўзларини қайта келтири- 
шимиз зарур деб ҳисобладик: “Мен ва бошқа 
пайғамбарлар айтган сўзларнинг энг яхшиси — 
Аллоҳдан ўзга илоҳ йўқ, У Бирдир ва шерикла- 
ри йўқ, Ҳукм Уники ва мақтов Унгадир, У ҳар 
нарсадан Қудратлидир, деган сўздир”. Бу ҳадис 
Инжилнинг биринчи ва энг буюк амрини тас- 
диқпаяпти. Аллоҳ яхши билади, лекин биз бу 
ерда маънода ўхшашликни илғадик...»

...Хатнинг давомида Ислом уламолари 
атрофдагиларни севиш масаласига ҳам ало- 
ҳида тўхталишган. Бу ҳол Ислом динида қан- 
дай иўлга қўйилгану насронийликда қандай 
илгари сурилганини мисоллар билан исботлаш- 
ган. Сўнгра мулоҳазаларини бундай давом 
эттиришган:

«Ислом ва насронийлик турли динлар экани 
очиқ-ойдин бўлса-да, баъзи расмий ҳархиллик- 
лардан ҳам кўз юммаган ҳолда тан олиш керак: 
иккала диндаги бу икки энг буюк амр Қуръон 
билан Тавротни ва Янги Аҳдни боғловчи уму- 
мий замин ва ҳалқадир.

Биз мусулмонлар насронийларни Исонинг 
(алайҳиссалом): “Бутун амрларнинг энг муҳими 
шу: “Тингла, эй Исроил! Парвардигоримиз бўлган 
худованд ягона Аллоҳдир. Парвардигоринг бўлган 
Аллоҳни бутун қалбинг билан, бутун жонинг би- 
лан, бутун онгинг билан ва бутун кучинг билан 
севгин” — мана шу энг биринчи амр. Шунга ўхшаш 
иккинчиси: “Атрофдагиларни севгин”. Булардан 
буюк амр йўқ” (Марк, 12:29—31), деган сўзлари- 
ни эслашга чақирамиз.

Биз мусулмонларнинг насронийларга сўзимиз 
бундай: Агар улар диний асосда бизларга қарши 
уруш очмаса, бизларни эза бошламаса ва уйлари- 
миздан бизларни ҳайдаб чиқармаса, биз уларга 
қарши эмасмиз, Ислом дини уларга қарши эмас! 
Аллоҳ таоло: “Улар ҳаммалари баробар эмас. Ки- 
тоб берилганлар орасида сажда қилган ҳолларида 
тунлари Аллоҳнинг оятларини тиловат қиладиган 
тўғри жамоа ҳам бор. (Улар) Аллоҳга ва Охират 
кунига имон келтирадилар, яхшиликлар қилишга 
шошиладилар. Ана ўшалар солиҳ бандалардандир. 
Улар қилган бирон яхшилик беркитилмайди (зое 
бўлмайди). Аллоҳ ўзидан қўрқадиганларни билгув- 
чидир” (3:113—115), деб марҳамат қилган...

Хатимиз охирида биз мусулмонлар сифатида 
Қуръони каримнинг ушбу оятларига эргашган

ҳолда насронийларни орамиздаги энг муҳим уму- 
мий йўриқпарга таяниб ҳамкорлик қилишга чор- 
лаймиз: «Айт: “Эй Китоб берилганлар (яъни, 
яҳудий ва насронийлар)! Бизга ҳам, сизга ҳам 
умумий бўлган бир сўзга келинглар — Ёлғиз Ал- 
лоҳгагина қуллик қилайлик, Унга ҳеч нарсани 
шерик қилмайлик ва Аллоҳни қўйиб бир-биров- 
ларимизни худо қилиб олмайлик” (3:64)».

Ва оёқдаримиз остидаги бу умумий замин 
ўртамизда алоқа-суҳбат ўрнатилиши учун мус- 
таҳкам пойдевор бўлсин».

Ушбу хатга имзо чекканлар орасида ИКТ 
Бош котиби Акмалиддин Эҳсонўғли, Халқаро 
олимлар уюшмаси Бош котиби шайх, доктор 
Муҳаммад Ссигим Авва (Миср), 13Е5С0 бош- 
лиғи Абдулазиз ибн Усмон Тувайжирий, Шайх 
Муҳаммад Саид Рамазон Бутий (Сурия), 
Мисрнинг олий муфтийи шайх, профессор, док- 
тор Али Жума, Қуддуси Шарифнинг собиқ 
муфтийи шайх, доктор Икрима Сабрий ва 
бошқа машҳур олимлар, сиёсий арбоблар бор, 
жами 138 киши.

(Тўлиқ матн билан рўйхат 
“А Соттоп \УоНс1 ” сайтида берилган.)

ДУНЁНИНГ КЕЛАЖАГИ 
ТОТУВЛИГИМИЗГА 

БОҒЛИҚ
Насроний руҳонишгарининг ж авоб хат и

“Мусулмон уламолари, дин арбоблари ва му- 
тафаккирларидан иборат 138 кишининг ушбу та- 
рихий очиқ хатидан бутун дунё насронийлари 
ҳамжамияти аъзолари сифатида биз бениҳоя 
тўлқинланиб кетдик. “Ўртамиздаги умумий сўзга 
келайлик” хати насронийлик билан Ислом дини 
ўртасида келишув бўлишига қандайдир маънода 
асос яратди... Биз бу очиқ хатни мусулмонлар- 
нинг бутун дунё насронийларига чўзган дўстлик 
ва ҳамкорлик қўли деб биламиз. Жавобига биз 
ҳам Аллоҳни ва атрофимиздагшарни севиб, ҳамма 
одамлар билан тинчликда ва муросада яшашга 
бўлган ниятларимизнинг ифодаси ўлароқ, ўзи- 
мизнинг насроний қўлимизни узатамиз.

Мусулмонлар билан насронийлар ҳар доим ҳам 
бир-бирларига қўл узатаверишмаган; муносабатла- 
ри баъзан таранг, ҳатто душманона бўлган. Исо 
Масиҳнинг: “Олдин ўз кўзингдаги ходани чиқа- 
риб ол, кейин биродаринг кўзидан чўпни қандай 
чиқариш учун кўзинт очилади”, деган насиҳатига 
биноан биз ишни бир нарсани тан олишдан бош- 
ламоқчимиз: ўтмишда (масалан, хоч юришлари- 
да) ва ҳозирда (масалан, “террорга қарши уруш” 
баҳонасида) кўп насронийлар мусулмон биродар-

лари олдида гуноҳкордирлар. Хатла- 
рингизга жавобан биз сизларнинг қўлла- 
рингизни сиқишдан олдин Раҳмли Зот- 
дан ва яна бутун дунёдаги мусулмонлар 
жамоасидан гуноҳларимизни ўтишини 
сўраб шггижо қилмоқчимиз...

Мусулмонлар билан насронийлар 
ўртасидаги тинч-тотувлик бу юзйиллик- 
нинг, балки бутун замонларнинг мар- 
казий вазифаларидан биридир. Гарчи юз 
бераётган сиёсий тарангликлар, зидци- 
ятлар ва ҳатто бўлаётган урушларда нас- 
ронийлар билан мусулмонлар кэрши-кэр- 
шига келаётган бўлса-да, бу воқеалар мо- 
ҳиятан диний асосда эмас. Лекин бари- 
бир, хоҳлаймизми-йўқми, улар очиқ ди- 
ний ўлчовлар билан ҳам баҳоланяпти. 
Шундай шароитда агар биз иккала ҳам- 
жамиятимиз ўртасида диний тотувлик- 
ка эришсак, бутун дунёда тинчликка 
осонроқ эришилар эди.

Шунинг учун Очиқхатда сизлар баён 
қилган — дунёнинг келажаги насроний- 
лар билан мусулмонлар ўртасидаги то- 
тувликка боғлиқ экани тўғрисидаги 
сўзлар ҳеч муболаға эмас...

Лллоҳга севги ва атрофдагиларга севги 
ҳақидаги амрлар фақат насронийликнин- 
ггина асос йўриғи эмас, балки Ислом 
динининг ҳам йўриғи экани тўғрисида- 
ги исботларингиз кўп насронийларга ян- 
гилик бўлди. Ўртамизда умумийликлар, 
айниқса, диннинг асос йўриқларида 
ўхшашликлар кўп экан, баъзи очиқ фа- 
рқлар, ҳатто ташқи босимлар ҳам бу 
умумийликлар олдида ҳеч нарса бўлмай 
қолади. Бу асос иккала динда ҳам Ал- 
лоҳга муҳаббат ва атрофдагиларга муҳаб- 
бат борлигидадир. Бу борадаги яқинли- 
гимиз динларимиз ўртасидаги муноса- 
батга ҳам бир намуна бўлиши мумкин- 
лигига умид уйғотади.

Бугун мусулмонлар билан насроний- 
лар орасидаги жарлик чўчигуликдир. 
Хавф катта. Дунёнинг келажаги насро- 
ний ва мусулмон сифатида бизларнинг 
бирга тинч-тотув яшай олиш қобилия- 
тимизга боғлиқ. Агар бизлар абадий ва 
руҳий тинчлик ўрнатиш имкониятидан 
фойдаланмасак, “ўлмас руҳ”ларимиз 
хавфда қолиши мумкин.

Биз эндиги қадам турли даражадаги 
пешволаримизнинг учрашувлари бўли- 
ши керак деб ишонамиз...”

Хатга католик ва протестант 
руҳонийлари ва илоҳиётшунослари- 
дан 100 дан ортиқ киши имзо 
қўйган.

(МШ1е Еаа! ОпЧпе сайтидан 
Портал-Сгедо русчага ўгирган.)

Қуръони каримда зикри келган

МИСР ҒАЛЛА 
ОМБОРЛАРИ

Аллоҳ таолонинг мар- 
ҳам ати  б илан  кейинги  
йилларда Миср Араб Рес- 
публикасига икки марта 
сафар қилиш насиб этди. 
Қадим ий бу ўлкага би- 
ринчи боришим Прези- 
д е н ти м и зн и н г  «И стеъ- 
дод» жамғармаси соврин- 
д о р и  б ў л ган и м д а , и к - 
к и н ч и с и  эса  н аф ақ ага  
чиққанимдан сўнг амал- 
га ошди. Сафарлар чоғи- 
да физика ва математика 
фанларининг долзарб му- 
аммоларига бағишланган 
х ал қаро  ан ж ум ан л ард а  
илмий маърузалар қилиш 
билан бирга, М исрнинг 
машҳур тарихий обидала- 
ри ва м узейлари билан 
ҳам танишдим.

Мени қаттиқ ҳайратга 
солган нарса ер ости ғалла 
омборхоналари бўлди. Бу 
о м б о р х о н ал ар  билан  
яқиндан танишиш чоғи- 
да улар Қуръони карим- 
даги Юсуф (алай- 
ҳиссалом) қисса- 
си билан боғлиқ 
э к а н и  ҳақидаги  
далиллар қизиқи- 
шимни янада ку- 
чайтириб юборди.

М азкур  қисса 
Аллоҳ таолонинг 
К и то б и д аги  энг 
ч и р о й л и  қ и с с а -  
лардандир. Унда 
А л л оҳн и н г п ай - 
ға м б а р и  Ю суф- 
нинг (алайҳисса- 
л о м ) ҳ аёти , у 
зо тн и н г  бош ига

тушган мусибат, оға-ини- 
лар  ва б е го н а л а р д а н  
кўрган жафолари, қудуққа 
таш лангани , кейин туҳ- 
матга йўлиққани ва зин- 
донбанд бўлгани ҳамда бу 
кўрғулик ва имтиҳонлар- 
га сабр қилиш и натижа- 
сида охир-оқибат зиндон 
азобидан халос бўлиб, бу- 
тун М иср м у л к и га  эга 
бўлгани хусусида сўз юри- 
тилган.

М иср з а м и н и н и н г  
Саккара чўлидаги зинапо- 
яли эҳром ёнида қадим- 
шунослар ўн битта ғалла 
омборхонасини топишган. 
Ушбу омборхоналар юк- 
сак дид ва идрок билан 
лойиҳалаштирилған, улар 
бир-бириға ерости йўлак- 
лари орқали боғланган. Бу 
ом борхоналар ғалла би- 
лан  тў л д и р и л га н и д а н  
сўнг усти ёғоч ва тошдан 
ясалган гумбазлар билан 
беркитилган. Омборхона-

Тарих

ларга фақат биттасидаги зи- 
н а п о я д ан  туш и ш  м ум кин  
бўлиб, қолганларидаги ғал- 
л ан и  қам ўш а ом борд ан  
олишган.

Қазилма изланишлари на- 
тиж асида бу ом борхоналар 
тубида ғалла ҳам топилган. 
Аммо айрим Миср олимла- 
ри, ғалла ушбу жойга дафн 
эти лган лар  учун қўйилган  
о зи қ -о в қ а т д и р , деб  даъво  
қ и л и ш ад и . Л ек и н  м азкур  
жойда олимларнинг бу фик- 
рини тасдиқловчи  бирорта 
қабр асорати топилмаган.

Энди Қуръони каримнинг 
Юсуф сурасидаги ғалла ом- 
борлари билан боғлиқ ояти 
карималар билан танишинг:

«Подшоҳ деди: “Мен ту- 
шимда етти семиз сигирни 
етти ориқ сигир еяётганини; 
етти думбул ва етти қуриган 
бошоқни кўрдим. Эй аъёнлар, 
агар туш таъбирини билсан- 
гиз, менга бу тушимнинг таъ- 
бирини айтинг”» (43-оят маз- 
муни).

«У деди: “Етти йил кетма- 
кет дон экинг. Ўриб олган 
ғаллангизнинг озгина ейдига- 
нингиздан бошқасини бошоқ- 
лари билан қолдиринг. Сўнг 
у етти йилдан кейин етти оғир 
йил келади, у йиллар учун ол- 
дин йиққанларингизни тугата- 
ди, фақат сақлаганларингиз- 
дан озгинаси қолади” (4 7 -4 8 -  
оятлар мазмуни).

Э нди Ю суф (алайҳисса- 
лом ) яш аган  м акон ва за- 
м о н га  э ъ т и б о р  б е р а й л и к . 
Миср ўлкаси Африка қитъа- 
си ш и м о л и д а  ж о й л аш ган  
бўлиб, ўша даврларда унинг 
п о й тах ти  М ем ф и с ш аҳри 
бўлган. Д унёдаги эн г узун 
Н ил д арёси  М иср бўйлаб 
оқади. Дарёда сув кўп бўлган 
йиллари ерлардан мўл ҳосил 
олинар ва бу йиллар тўкин- 
чилик даври ҳисобланар эди. 
Баъзан эса сув камайиб ке- 
тиб, юртда очарчилик бўлар 
эди. Аллоҳ таолонинг марҳа- 
м ати б и л ан  бу ҳ о л л ар н и  
Ю суф (ал ай ҳи ссал ом ) би - 
л и б , ҳ о си л д о р  ер л ар н и  
аниқлаган. Ерлардан мўл-кўл 
ҳосил олиб, ортиқча ғалла- 
ни сиғдирадиган омборхона- 
лар қурдирган.

Юсуф (алайҳиссалом) ба- 
шорат қилган мўл-кўлчилик 
йилларида жуда кўп ғалла 
омборларга ғамлаб қўйилган. 
Кейинги етти йил эса, Қуръ- 
они каримда зикр этилгани- 
д а й , қ а ҳ а тч и л и к  д авр и  
бўлган.

Мисрга ризқ излаб Канъ- 
он ш аҳри д ан  Ю су ф н и н г 
(алайҳиссалом) акалари ҳам 
келишади. Сўнгра Юсуфнинг 
отаси Яъқуб (алайҳиссалом)

ҳам келган. Яъқуб (алайҳис- 
салом) 147 йил умр кўриб, 
М исрда ваф от этади ва ва- 
с и я ти га  кўра ў ғи л л ар и  
К а н ъ о н д а  д аф н  эти ш а д и . 
Ю суф (ал ай ҳ и ссал о м ) 110 
йил умр кўриб, ваф отидан 
сўнг у ҳам Мисрда дафн эти- 
л ад и . К е й и н ч а л и к  М усо 
(а л а й ҳ и с с а л о м ) М и срдан  
Бани И сроилни олиб чи- 
қиш ларида Ю суф (алайҳис- 
салом) турбатини ҳам олиб 
ч и қ и б , К ан ъ он  за м и н и д а , 
аж додлари ёнида даф н эт- 
тирганлар.

Аллоҳ таолонинг инсон- 
ларга юборган элчилари — 
п а й ға м б а р л а р д а н  б ўл ган  
Ю суф нинг (алайҳиссалом ) 
тавсияси билан қаҳатчилик 
йилларида фойдаланиш учун 
б ар п о  қ и л и н га н  ва М иср 
ўлкасида бир неча минг йил 
мобайнида сақланиб келаёт- 
ган ғалла о м б орл ари н и  ўз 
кўзимиз билан кўрганимиз- 
да Аллоҳ таолонинг энг яхши 
сақлагувчи эканига шак-шуб- 
ҳамиз қолмади. Албатта, бу 
мисолларда таф аккур қила- 
диган инсонлар учун ибрат- 
лар бордир.

